
        
            
                
            
        

    
	 

	 

	C O N T E N T S

	(اس فہرست میں کسی بھی عنوان پر فقط ایک کلک کرنے سے آپ متعلقہ صفحے پر جا سکتے ہیں۔(

	 

	ناشر کی طرف سے کچھ اہم باتیں

	تعلیم کیوں ضروری ہے؟

	کرونا وائرس اور دعوت اسلامی..!

	کرونا وائرس اور ہمارا کردار

	مساجد، لاک ڈاؤن اور رمضان..!

	خوش نصیبی اور بد نصیبی.....!

	کرونا وائرس کے علاوہ۔۔!

	تاجدارِ ختم نبوتﷺ…!

	فتنہ قادیانیت اور اس کا پس منظر ...!

	قادیانیوں کی کلمہ مہم!

	فتنہ قادیانیت اور اس کا پس منظر...!

	فلسفہ قربانی !

	خلیفہ سوم حضرت عثمان بن عفان !

	یوم آزادی  !

	ہم اسی لائق ہیں !

	تھوڑا بہت تو چلتا ہے نا !

	شہادتِ نواسہ رسولﷺ !

	دوکانداری   !

	مکس مٹھائی  !

	معذرت چاہتا ہوں  !

	حضرت داتا گنج بخش علی ہجویری

	وہ بھی انسان ہیں  !

	کونسا اسلام نافذ کریں ؟

	ہمیں تیار رہنا چاہیے !

	گستاخان رسولﷺ کا عملی بائیکاٹ کیجیے   !

	حضرت بلال کی زبان میں لکنت کی حقیقت  !

	بے حس قوم

	تربیت کا فقدان۔۔!

	علم دین  کی ضرورت۔۔!

	مطالعہ سیرت کی اہمیت و ضرورت۔۔۔!

	موت کو بھی یاد رکھیے۔۔!

	ہماری دوسری اردو کتابیں

	

	



	




	 

	ناشر کی طرف سے کچھ اہم باتیں 

	مختلف ممالک سے کئی لکھنے والے ہمیں اپنا سرمایہ ارسال فرما رہے ہیں جنھیں ہم شائع کر رہے ہیں۔ ہم یہ بتانا ضروری سمجھتے ہیں کہ ہماری شائع کردہ کتابوں کے مندرجات کی ذمہ داری ہم اس حد تک لیتے ہیں کہ یہ سب اہل سنت و جماعت سے ہے اور یہ ظاہر بھی ہے کہ ہر لکھاری کا تعلق اہل سنت سے ہے۔ دوسری جانب اکابرین اہل سنت کی جو کتابیں شائع کی جا رہی ہیں تو ان کے متعلق کچھ کہنے کی حاجت ہی نہیں۔ پھر بات آتی ہے لفظی اور املائی غلطیوں کی تو جو کتابیں "ٹیم عبد مصطفی آفیشل" کی پیشکش ہوتی ہیں ان کے لیے ہم ذمہ دار ہیں اور وہ کتابیں جو ہمیں مختلف ذرائع سے موصول ہوتی ہیں، ان میں اس طرح کی غلطیوں کے حوالے سے ہم بری ہیں کہ وہاں ہم ہر ہر لفظ کی چھان پھٹک نہیں کرتے اور ہمارا کردار بس ایک ناشر کا ہوتا ہے۔

	یہ بھی ممکن ہے کہ کئی کتابوں میں ایسی باتیں بھی ہوں کہ جن سے ہم اتفاق نہیں رکھتے۔ مثال کے طور پر کسی کتاب میں کوئی ایسی روایت بھی ہو سکتی ہے کہ تحقیق سے جس کا جھوٹا ہونا اب ثابت ہو چکا ہے لیکن اسے لکھنے والے نے عدم توجہ کی بنا پر نقل کر دیا یا کسی اور وجہ سے وہ کتاب میں آ گئی جیسا کہ اہل علم پر مخفی نہیں کہ کئی وجوہات کی بنا پر ایسا ہوتا ہے۔ تو جیسا ہم نے عرض کیا کہ اگرچہ ہم اسے شائع کرتے ہیں لیکن اس سے یہ نہ سمجھا جائے کہ ہم اس سے اتفاق بھی کرتے ہیں۔

	ایک مثال اور ہم اہل سنت کے مابین اختلافی مسائل کی پیش کرنا چاہتے ہیں کہ کئی مسائل ایسے ہیں جن میں علماے اہل سنت کا اختلاف ہے اور کسی ایک عمل کو کوئی حرام کہتا ہے تو دوسرا اس کے جواز کا قائل ہے۔ ایسے میں جب ہم ایک ناشر کا کردار ادا کر رہے ہیں تو دونوں کی کتابوں کو شائع کرنا ہمارا کام ہے لیکن ہمارا موقف کیا ہے، یہ ایک الگ بات ہے۔ ہم فریقین کی کتابوں کو اس بنیاد پر شائع کر سکتے ہیں کہ دونوں اہل سنت سے ہیں اور یہ اختلافات فروعی ہیں۔ اسی طرح ہم نے لفظی اور املائی غلطیوں کا ذکر کیا تھا جس میں تھوڑی تفصیل یہ بھی ملاحظہ فرمائیں کہ کئی الفاظ ایسے ہیں کہ جن کے تلفظ اور املا میں اختلاف پایا جاتا ہے۔ اب یہاں بھی کچھ ایسی ہی صورت بنے گی کہ ہم اگرچہ کسی ایک طریقے کی صحت کے قائل ہوں لیکن اس کے خلاف بھی ہماری اشاعت میں موجود ہوگا۔ اس فرق کو بیان کرنا ضروری تھا تاکہ قارئین میں سے کسی کو شبہ نہ رہے۔ 

	 

	ٹیم عبد مصطفی آفیشل کی علمی، تحقیقی اور اصلاحی کتابیں اور رسالے کئی مراحل سے گزرنے کے بعد شائع ہوتے ہیں لیکن اس کے باوجود ان میں بھی ایسی غلطیوں کا پایا جانا ممکن ہے لہذا اگر آپ انھیں پائیں تو ہمیں ضرور بتائیں تاکہ اس کی تصحیح کی جا سکے۔

	 

	صابیا ورچوئل پبلیکیشن

	تعلیم کیوں ضروری ہے؟ 

	زندگی میں آگے بڑھنے کے لئے تعلیم بہت ضروری ہے تعلیم ضروری نہیں بھی ہے۔۔۔۔ تعلیم کیوں ضروری ہے۔۔؟ اگر ضروری ہے تو ہر شخص تعلیم حاصل کیوں نہیں کرتا۔۔۔؟ اگر تعلیم ضروری نہیں تو لوگ کیوں ڈگریوں کے پیچھے بھاگتے ہیں۔۔۔؟ کیا ڈگری ہی زندگی ہے۔۔۔؟ یا پھر زندگی ڈگری بن چکی ہے۔۔۔؟

	 تعلیم ضروری ہے تاکہ انسان کو اپنی ذمہ داری کا احساس ہو اپنے فرائض کا احساس ہو اور خصوصا حقوق العباد کا احساس ہو تعلیم اس لیے بھی ضروری ہے کہ انسان کو چھوٹے بڑے کی تمیز ہو انسان اچھے اخلاق کا مالک بنے اور انسان اپنے اچھے اخلاق کی وجہ سے جانا جائے تعلیم اس لیے ضروری ہے کہ انسان اپنے ماں باپ کا ادب واحترام کرے تعلیم اس لیے ضروری ہے کہ انسان اپنے ملک کی ترقی کا حصہ بن سکے نہ کہ گوروں کی طرح بس انگریزی ہی بولے جب انسان نے تعلیم بلکہ اعلیٰ تعلیم حاصل کر کے بھی انسان نہیں بننا تو پھر تعلیم ضروری نہیں اور آج ہمارے ملک کا سب سے بڑا مسئلہ یہی ہے کہ ہم نے تعلیم کو فیشن بنادیا ہم انگریزوں کی طرح انگریزی بولنا چاہتے ہیں اور دوسرے لوگوں سے یہ سننا چاہتے ہیں کہ یہ انسان پڑھا لکھا ہے اس کی عزت کی جائے اور سب سے بڑا مقصد ہمارا تعلیم حاصل کرنے کا یہ ہوتا ہے کہ ہمیں نوکری ملے حضور والا یہ سارے مقاصد ہم نے پورے کر لیے لیکن کیا ہم نے تعلیم کا مقصد پورا کیا ماہرین تعلیم لکھتے ہیں کہ تعلیم کے تین بڑے مقاصد ہیں جس میں پہلا مقصد یہ ہے کہ تعلیم انسان میں اعتماد پیدا کرتی ہے اگر کوئی تعلیم اعتماد پیدا نہیں کر رہی تو وہ تعلیم نہیں ہے دوسرا مقصد یہ ہے کہ انسان کو کریٹیو بناتی ہے یعنی انسان خود سے راستہ تلاش کر لیتا ہے انسان خود کوئی نئی چیز ایجاد کر لیتا ہے اور تیسرا جو بہت اہم مقصد ہے وہ ہے کردار پیدا کرنا حضور والا اگر آپ میں کردار پیدا نہیں ہو رہا آپ اچھے اخلاق کے مالک نہیں بن رہے تو تعلیم آپ کی تعلیم نہیں ہے جو آپ حاصل کررہے ہیں وہ تعلیم نہیں ہے اگر آپ نے معاشرے کی عزت کرنا نہیں سیکھا تو آپ اسے تعلیم نہیں کہہ سکتے۔۔۔

	ہم پیسوں کے لیے پڑھتے ہیں اور اگر پیسوں کے لئے پڑھنا ہے تو پھر تعلیم ضروری نہیں پھر یہ بڑی بڑی ڈگریاں حاصل کرنا ضروری نہیں کیونکہ پیسے تو جو لوگ ان پڑھ جاھل ہیں جن کے پاس کوئی ڈگری نہیں وہ بھی بہت کماتے ہیں 

	اور بقول امام ابو حنیفہ رحمتہ اللہ علیہ۔۔۔۔ تعلیم حاصل کرنے کا مقصد اس پر عمل کرنے کی غرض سے ہونا چاہیے ایسی تعلیم کا کوئی فائدہ نہیں جس پر عمل نہ کیا جائے۔۔۔۔۔ اور امام غزالی رحمتہ اللہ علیہ فرماتے ہیں کہ۔۔۔۔۔

	 تعلیم ذریعہ ہے انسان کے لئے اللہ تعالی کا قرب حاصل کرنے کا لیکن اگر کوئی اس غرض سے تعلیم حاصل کرے کے اس کو دنیا میں اعلی مقام حاصل ہوسکے تو ایسا شخص قیامت والے دن خود کو اللہ تعالی کے عذاب سے نہیں بچا سکتا۔۔۔۔

	 اگر پڑھ لکھ کے اعلیٰ ڈگری حاصل کرکے ہم نے اپنے اساتذہ ماں باپ اپنے بڑوں کا ادب و احترام کرنا نہیں سیکھا تو پھر تعلیم ضروری نہیں۔۔۔ 

	اگر تعلیم حاصل کر کے ہم نے معاشرے کا ادب کرنا نہیں سیکھا تو پھر تعلیم ضروری نہیں۔۔۔

	 اگر تعلیم کا مقصد ڈگریاں حاصل کرنا اور انگلش بولنا ہے تو پھر تعلیم ضروری نہیں۔۔۔ 

	سوچنے والی بات یہ ہے کہ ہم تعلیم بھی حاصل کرتے ہیں ہر دوسرے آدمی کے پاس اعلی سے اعلی ڈگری بھی ہے لیکن پھر بھی ہمارا ملک ترقی کیوں نہیں کر رہا۔۔۔؟؟ کیونکہ ہم نے اپنی ساری تہذیب و ثقافت مغربی ممالک سے منسلک کر دی ہے اور کوئی بھی قوم آج تک نقل کرکے ترقی نہیں کر سکی ہم بس انگریزی بولنا اور سیکھنا چاہتے ہیں ہماری تعلیم کا مقصد بس یہی ہے لیکن ہم بھول گئے ہیں کہ ہمارے ملک کا مسئلہ انگریزی نہیں بلکہ اردو ہے جو کہ ہماری قومی زبان ہے جس کو ہم آج تک قومی زبان کی حیثیت نہیں دی سکے اور کوئی بھی قوم کسی اور کی زبان استعمال کر کے ترقی نہیں کرسکتی یہی وجہ ہے کہ ہم پڑھ لکھ کے اعلیٰ تعلیم حاصل کرکے بھی ان پڑھ رہتے ہیں۔۔۔ اور گورے ان پڑھ ہو کے بھی ہماری نظر میں پڑھے لکھے ہیں کیونکہ وہ انگلش بولتے ہیں ہم ان کے نقش قدم پر چل کر ترقی کرنا چاہتے ہیں لیکن ایسا ممکن ہی نہیں ہم کئی سالوں سے چل رہے ہیں لیکن ایک قدم بھی آگے نہیں بڑھ سکے۔۔۔۔۔

	ذرا نہیں۔۔پورا سوچیے۔۔۔

	



	




	کرونا وائرس اور دعوت اسلامی..!

	سوچا آج موجودہ دور کی کامل ترین ہستی کے بارے میں کچھ لکھا جائے تو عقل دنگ رہ گئی ، قلم لڑکھڑانے لگی اور الفاظ کم پڑ گئے کہ اس عظیم شاہکار کے عظیم مقصد کے لئے کیا لکھا جاۓ ان کی ذات کے لئے کون سے الفاظ استعمال کیے جائیں کہیں جانے انجانے میں کوئی گستاخی سرزد نہ ہو جائے

	 

	ہاں! اگر کوئی مجھ سے پوچھے کہ اس پر فتن دور میں وہ کون ہے جس نے نوجوانوں کو گناہوں کی دلدل سے نکال کر سچے عشاقان رسول صلی اللہ علیہ وآلہ وسلم کی صف میں کھڑا کر دیا تو میں کہوں گا اس کامل ہستی کو لوگ مولانا الیاس قادری کے نام سے جانتے ہیں اگر کوئی مجھ سے پوچھے کہ موجودہ دور میں وہ کون ہے جس نے پیارے آقا صلی اللہ علیہ و سلم کی ہر ہر سنت کو زندہ کرنے کی کوشش کی تو میرا جواب ہوگا مولانا الیاس قادری دامت برکاتہم العالیہ اگر کوئی مجھ سے پوچھے کہ وہ کون ہے جو پچھلے38 سالوں سے دین اسلام کی بے لوث خدمت کر رہے ہیں تو جواب ہوگا مولانا الیاس قادری اور اگر کوئی مجھ سے پوچھے وہ کون ہے جو آج سے 38 سال قبل اکیلا چلا تھا دین اسلام کی خدمت کے لیے اور آج الحمداللہ پوری دنیا پہ اس ہستی کا چرچا ہے تو میں بے اختیار کہہ دوں گا کہ مولانا الیاس قادری دامت برکاتہم العالیہ ہیں اگرکوئی مجھ سے پوچھے کہ وہ کون ہے جس نے نذرانے لے کر آستانے نہیں بنائے بلکہ امت مسلمہ کو شاندار اسلامی درس گاہیں مہیا کیں جہاں لاکھوں لوگ علم دین سے مستفید ہو رہے ہیں تو میں برمالا کہوں گا کہ وہ ہستی بانئی دعوت اسلامی حضرت علامہ مولانا الیاس عطار قادری رضوی دامت برکاتہم العالیہ ہیں اور اب جب وطن عزیز میں کرونا جیسی وبا نے حملہ کیا اور حکومت پاکستان نے پورے ملک کو جزوی طور پر لاک ڈاؤن کردیا، کاروباری سرگرمیاں بند ہوگئی... ایسے میں دعوت اسلامی نے بڑا مثبت انداز فکر اپنایا جو کہ واقعی قابل تحسین ھے بانی دعوت اسلامی نے ایک اہم اعلان کیا کہ دعوت اسلامی ان حالات میں مستحقین تک راشن اورنقد رقم پہنچانے کی کوشش کرے گی ان کٹھن خلات میں کرونا وائرس سے متاثرہ لوگوں کو سھارہ ملا جس کی اشد ضروت تھی اور یہ کام اب بھی کرونا سے متاثرہ ممالک میں دعوت اسلامی کی طرف سے کیا جارہا ھے..

	انھوں نے حکومت کے کیے گئے اعلان کے مطابق پورے ملک میں اپنے تعلیمی ادارے بھی بند کر دیے... ہفتہ وار ہونے والے اجتماعات بھی موخر کر دیے اور ملک خلات کے پیش نظر مرکز فیضان مدینہ (کراچی) کو بھی خالی کرا دیا گیا.. پھر ہم نے دیکھا کے ان کے ایک اشارے پہ تھیلسیمیا کے مریضوں کے لیے بلد ڈونیٹ کرنے کے لیےہزاروں کی تعداد میں ان کے مریدین اور چاہنے والے پہنچھ گئے اور ملک کو ایک اور بحران سے بچا لیا گیا...

	 محترم قارئین! خلاصہ کلام یہ ھے کہ لاک ڈاون سے لے کر اب تک ہر اینگل اور زاویے سے دعوت اسلامی کا حکومت کے ساتھ تعاون اور معاشرے کے ساتھ رویہ بڑا مثبت رہا ھے اور وطن عزیز کو ان جیسے نیک صفت بابوں کی بڑی اشد ضرورت ھے... 

	 

	عالمی شہرت یافتہ پیر زادہ محمد ثاقب رضا مصطفائی صاحب فرماتے ہیں کہ اللہ تعالی نے جن لوگوں کو دین متین کی خدمت کی توفیق سے نوازا ہے اس میں بڑا نمایاں نام دعوت اسلامی کا ہے انہوں نے پوری دنیا کے اندر جو نیٹ ورک قائم کیا ہے یقینا اس سے امت مسلمہ کو بہت سارے فوائد حاصل ہوئے ہیں اور امیر دعوت اسلامی مولانا الیاس قادری جنہوں نے اپنی ساری زندگی وقف کی ہے انہیں اللہ تعالی قدم قدم پر خیروعافیت، رحمت اور برکت نصیب فرمائے..آمین

	اللہ تعلی اس محلق وبا سے ہم سب کو محفوظ فرمائے.. اور حضرت علامہ مولانا الیاس قادری صاحب کو اللہ عزوجل اپنے حفظ وامان اور شر پسندوں کے شر سے محفوظ فرمائے... آمین

	 

	 کرونا وائرس اور ہمارا کردار

	چین کے صوبے وہان سے یہ وبائی مرض پھوٹا اور دیکھتے ہی دیکھتے پوری دنیا اس کی لپیٹ میں آ گئی. دنیا کی تمام ایٹمی طاقتیں اس وائرس کے سامنے بے بس نظر آرہی ہیں اور سپر پاور ہونے کا دعویٰ کرنے والوں کیلئے بھی یہ وائرس وبال جان بنا ہوا ہے. عالمی ادارہ صحت کی جانب سے اسے عالمی وبا قرار دیا گیا ہے. اب تک کے شماریات کے مطابق پوری دنیا میں کرونا سے متاثرین کی تعداد تقریباً 27 لاکھ سے بھی تجاوز کر چکی ھے، جن میں سے  ایک لاکھ 92 ہزار لوگ  موت کی آغوش میں جا چکے ھیں اور سات لاکھ سے زائد لوگ صحتیاب ہوچکے ہیں..

	 

	پاکستان میں اس وائرس کے حوالے سے مختلف قیاس آرائیاں ہو رہی ھیں، کوئی کہتا ہے یہ وائرس امریکا کی ایجاد ھے،، تو کسی کا کہنا یہ ہے کہ یہودی لابی اپنے مسیحا دجال کے آنے سے قبل اس دنیا کی آبادی کو کم کرنا چاہتے ہیں اس لئے یہ یہودیوں کی سازش ہے،، اور بعض یہ بھی گمان کر رہے ہیں کہ چونکہ کعبہ معظمہ کا طواف بھی روک دیا گیا اور مسجد نبوی کے دروازے بھی بند کر دیے گئے تو اس وجہ سے یہ اللہ تعالی کا عذاب ہے اور قیامت کی نشانیوں میں سے ایک نشانی ہے. وعلی ھذالقیاس. 

	اسلامی جمہوریہ پاکستان میں اکثریت اس بات کی قائل ہے کہ یہ عذاب الہی ہی ھے لیکن اس کے باوجود بھی دودھ فروش دودھ میں ملاوٹ کر رہا ہے،... منشیات فروش کھلے بازار منشیات فروخت کر رہا ہے،.... سود خور سود لے بھی رہا ہے اور سود دے بھی رہا ہے،..... جواریے اسی روٹین سے جوا کھیل رہے ہیں،.... پولیس والا پہلے سے زیادہ رشوت لے رہا ہے،...... ماسک کا سو روپے والا ڈبہ اٹھارہ سو میں فروخت ہو رہا ہے،...... موقع غنیمت جانتے ہوئے زخیرہ اندوزوں نے ذخیرہ اندوزی شروع کردی ہے،...... دلوں میں حسد نفرت اور بغض بدستور برقرار ہے،.... ایک دوسرے کو ذلیل و خوار اور نیچا دکھانے کا نظریہ جوں کا توں ہی رہا،..... ماہِ صیام آیا تو ہر بار کی طرح اپنی روایت کو برقرار رکھتے ہوئے پھل فروش اور سبزی فروشوں نے مجازاً مہنگائی کر کے پھل اور سبزیاں مہنگے داموں فروخت کرنا شروع کر دیں.. 

	 

	محترم قارئین! اگر ہم یہ سمجھتے ہیں کہ یہ وبا ہماری غلطیوں اور گناہوں کا نتیجہ ہے تو کیا ہم نے ٹک ٹاک اور سوشل میڈیا پے بے حیائی دیکھنے اور پھیلانے سے توبہ کی... .؟ کیا مالک نے مزدور کی حق تلفی سے توبہ کی.... .؟ اور کیا ہم نے راشن کے نام پر بذریعہ سیلفی اور تصویر سے غریب کی عزت نفس کو پامال کرنے سے توبہ کی..؟ کیا شرابیوں نے بادہ نوشی سے توبہ کرکے اللہ تعالی سے معافی کی طلب کی..؟ معزرت کے ساتھ یہ ہماری کم بختی ھے کہ ہم اب بھی غافل ہی ھیں.. اس سے بڑی بےوقوفی اور کم عقلی کیا ھو گی کہ اس وبا کو سمجھ تو ہم اللہ کا عذاب رھے ھیں لیکن اس پاک ذات کی طرف رجوع نہیں کر رھے

	خدارا اب بھی وقت ہے کہ ہم اپنا قبلہ درست کرلیں اس سے پہلے کہ حالات اٹلی فرانس یا امریکا جیسے ہوجائیں

	یہ وہ ممالک تھے جن کے پاس وسائل اور طاقت دونوں چیزیں تھی اس کے باوجود یہ اپنے ملک کے باسیوں کو اس مہلک وائرس سے محفوظ نہیں رکھ سکے. وطن عزیز کا شمار ترقی پذیر ممالک میں ہوتا ہے جہاں طاقت ہے اور نا ہی وسائل، اس وبا سے ہمیں ایک ہی طاقت بچاسکتی ہے اور وہ ہے خالق حقیقی جس کی نافرمانی میں ہم لوگ اب بھی ہمہ وقت مشغول ہیں... 

	 

	مساجد، لاک ڈاؤن اور رمضان..! 

	(تقابلی جائزہ)

	ماہ رمضان کی آمد سے ہفتہ دس دن قبل ہی حکومتی ایوانوں سے لے کر ڈاکٹرز پیرا میڈیکل سٹاف اور لبرل طبقے میں ایک ہی آواز سنائی دے رہی تھی کہ رمضان المبارک میں مساجد کا کھلا رکھنا کرونا وائرس میں مزید اضافے کا سبب بن سکتا ھے اور دوسری طرف تمام مکاتب فکر کے علماء اکرام اور نمازی حضرات ماہ مقدس میں کسی بھی صورت مساجد کو تالہ لگانے پر راضی دکھائی نہیں دیتے تھے. 

	 

	اسی خدشے کے پیش نظر حکومت اور علماءاکرام کے درمیان 20 نکاتی ایجنڈا طے پایا گیا جس پر حکومتی انتظامیہ کے ساتھ ساتھ مساجد کی انتظامیہ نے بھی سختی سے عملدرآمد کروایا.

	ہر مسجد کے دروازے پر احتیاطی تدابیر کا چاٹ بھی اویزاں کیا گیا، انتظامیہ کی جانب سے نمازیوں کے لیے ہینڈ سینیٹائزر کی سہولت بھی فراہم کی گئی،بعض مرکزی مساجد میں جراثیم کش گیٹ بھی نصب کیے گے، مقتدی ماسک لگا کر نماز بھی ادا کرتے رہے، بزرگوں اور نابالغ بچوں کا مساجد میں داخلہ بھی بند کر دیا گیا، مساجد سے کالین وغیرہ بھی اٹھا دیے گئے، ہر نماز کی ادائیگی سے قبل مساجد کی صفائی کا عمل بھی جاری رھا، اور نماز جمعہ کے لیے صرف عربی خطبات پر ہی اکتفا کیا گیا، اس کے علاوہ حکومتی معاہدے کے مطابق سماجی فاصلے کے پیش نظر صف بندی میں مناسب فاصلہ بھی رکھا گیا جوکہ عین شریعت محمدی کے خلاف تھا اس کے باوجود بھی اللہ سلامت رکھے علماء کرام کو جو اب بھی اتنی سکت رکھتے ھیں کے ملکی استحکام اور رعایا کی آسانی کے پیش نظر قرآن و حدیث کی روشنی میں تمام مسلکی اختلافات بھلا کر ایک متفقہ رائے قائم کر کے امت کے لیے راہ فراغت نکال سکتے ھیں.

	 

	معزز قارئین! اس کے برعکس دیکھا جائے تو ماہ صیام کے آغاز سے ہی حکومت سمارٹ لاک ڈاؤن کی طرف چلی گئی، تعلیمی ادارے اور چند ایک کے علاوہ باقی تمام کاروباری سرگرمیاں صبح 9 سے شام 5 بجے تک کے لیے بحال کر دی گئیں، پھر سبز منڈی میں پہلے سے زیادہ ہجوم نظر آیا لیکن خطرہ مساجد سے تھا، آن لائن خریدوفروخت کے نام پر تقریباً تمام بازار و شاپنگ مالز کھلے تھے جہاں بیک وقت ایک ایک دوکان میں 10 سے12 گاہک شاپنگ کرتے پکڑے گئے، پھر بھی کرونا کے پھیلاؤ کا خطرہ مساجد سے تھا، دودھ دہی کی دوکانوں پر لوگوں کی لمبی قطاریں نظر آنےلگیں، احتیاطی تدابیر کو سائیڈ پہ رکھ کےلوگوں نے پھل اور سبزیوں کی خریدوفروخت بھی کی، بیکریز اور جنرل سٹورز پر بھی لوگوں کا جم غفیر دکھائی دیا،لوگوں نے مصافحہ کرنے اور بگل گیر ہونے سے بھی گریز نہ کیا،اور رہی سہی کسر حکومت نے رمضان المبارک کے متن میں لاک ڈاؤن مزید نرم کر کے پوری کر دی،اور جب سے مارکیٹیں کھلی ھیں احتیاطی تدابیر کا عشر عشیر بھی نظر نہیں آ رہا، لیکن خیر زیادہ خطرہ مساجد سے تھا.

	 

	عجیب منطق ھے عوام الناس نے انتظامیہ کے زیر سرپرست حکومت کی جانب سے جاری کردہ احتیاطی تدابیر کی دھجیاں اڑا دیں. بہت کم لوگ ماسک لگائے نظر آئے،پبلک پوائنٹ پہ سماجی فاصلے کا خیال رکھا گیا نا ہی ہینڈ سینیٹائزر کا استعمال عمل میں لایا گیا اس کے باوجود بھی حکومت یا انتظامیہ کی جانب سے کوئی سخت رد عمل کے آثار دکھائی نہیں دیے. لیکن اگر بات آتی ھے مساجد کی تو صدر مملکت جناب ڈاکٹر عارف علوی صاحب بذات خود مساجد کا وزٹ کرتے نظر آئے یہ دیکھنا مقصود تھا کہ آیا حکومتی ایجنڈے پر عملدرآمد ہو رہا ھے یا نہیں، مزید ملاحظہ فرمایے محترم پی-ایم صاحب اسٹیٹمنٹ دیتے ھیں کہ اگر حالات بے قابو ھو گئے تو ہمیں مسجدیں بند کرنا پڑ سکتی ھیں، ستم ظریفی یہ کہ مساجد کے کھولے رہنے پر وہ لوگ بھی تنقید کرتے نظر آئے جو 12 ماہ میں ایک دفعہ بھی مسجد میں دکھائی نہیں پڑتے ما سوائےعید کے موقع پر اور بعض تو یہ زحمت کرنا بھی گوارہ نہیں سمجھتے، گویا حکومت اور عوام کا ملا جلا رویہ دیکھ کر یہ محسوس ہوتا ھے کہ نمازی، مساجداور مولوی ہی کرونا وائرس کے ذامہ دار ھیں اور صرف ان لوگوں کے لیے ہی احتیاطی تدابیر مختص کی گئی ہوں. اور ان احتیاطی تدابیر پر سختی سے عمل کرنا بھی صرف انہی لوگوں کا حق ھے باقی رعایا کو استثنی حاصل ھے.

	تعصب کی عینک اتار کر اس تمام صورت حال کا با غور جائزہ لیجئے آیا کے مولوی اور دینی طبقہ انتہا پسند ھیں؟ جو ان لوگوں پر الزام عائد کیا جاتا ھے کہ مولانا حضرات اور دینی طبقہ وطن عزیز کی ترقی میں رکاوٹ کا باعث ھیں یا کہ پھر معاملہ اس کے بر عکس ھے کہ یہ اسلام پسند لوگ اپنے عمل، اخلاق، تعاون اور جزوی و کلی مفادات کو بھلا کر مملکت خداداد کو محکم و مستحکم بنانے کے خواہشمند نظر آتے ھیں..؟ خدارا اہل مذہب پر الزام تراشی سے گریز کریں وہ بھی اس معاشرے کا حصہ ھیں..

	 

	خوش نصیبی اور بد نصیبی.....!

	کہا جاتا ھے کہ کسی گاؤں میں ایک درویش اور اس کا بیٹا رہتے تھے، درویش کے پاس ایک نہایت ہی عمدہ اور اصیل نسل کا گھوڑا تھا، سلطنت کے بادشاہ کو معلوم پڑا کے فلاں شخص کے پاس ایک خوبصورت اور اچھی نسل کا گھوڑا ھے، تو بادشاہ اس گھوڑے کو خریدنے کی غرض سے اپنے درباریوں سمیت اس آدمی تک پہنچ گیا، لیکن درویش گھوڑے کو بیچنے پر کسی قیمت بھی راضی نہیں تھا، کافی بحث و تکرار کے بعد بادشاہ نے آدمی کو آفر دی کہ میری آدھی سلطنت لے لو اور گھوڑا مجھے دے دو، آدمی بولا بادشاہ سلامت اگر یہ گھوڑا بیچنے والا ہوتا تو میں آپ کو ضرور دے دیتا لکین یہ میرا شوق ھے اور شوق کا کوئی مول نہیں ھوتا. 

	 

	اچھا مرضی ھے پھر تمہاری یہ کہتے ہوئے بادشاہ واپس چلا گیا.تو گاؤں کے لوگ اس آدمی کو کوسنے کے لیے پہنچ گئے تم تو شروع دن سے ہی منحوس ھو کتنے بد نصیب ہو تم تیرے پاس وقت کا بادشاہ خود چل کے آیا اور تم نے انکار کر ڈالا بیوقوف آدھی سلطنت تیری ہوتی ہمارے بھی مزے ہوتے تو ہمارا بادشاہ ہوتا. 

	خیر کوئی چند دن گزرے تو وہی خوبصورت گھوڑا اصطبل سے بھاگ گیا، گاؤں والے پھر آ گئے تم کتنے بد نصیب ہو تمہیں کہا تھا وقت کے بادشاہ سے مقابلہ نا کرو ہائے ہمارے گاؤں کا تو حسن ہی برباد ہو گیا. تو آدمی کہنے لگا کہ ایک گھوڑا ہی تھا چلا گیا کوئی بات نہیں میری زندگی تو بہت بڑی ھے تم لوگ کیوں چھوٹی سی بات کو میری پوری زندگی پہ پھیلا کے مجھے کوسنا شروع کر دیتے ھو. 

	ہفتہ دس دن بیت چکے اور اتفاقاً گھوڑا واپس آ گیا اور آٹھ،نو جنگلی گھوڑے بھی اپنے ساتھ لے آیا. لوگ پھر کہنے لگے تم کتنے خوش نصیب ہو تیرا ایک گھوڑا گیا تھا اور اب تیرے پاس آٹھ سے دس گھوڑے ہو گئے ھیں،درویش نے کہا اس میں خوش نصیبی والی کونسی بات ھے گھوڑا بھاگ گیا تھا میرے رب کی مرضی تھی اب واپس آ گیا ھے تو یہ بھی اسی کی منشاء ھے یہ تو معمولی سی بات ھے میری زندگی تو ان باتوں سے بہت بڑی ھے

	پھر ہوا کچھ یوں کہ ایک دن اس کا بیٹا گھوڑے پر سوار ہونے لگا اور پاؤں پھسلنے کی وجہ سے اس کا اکلوتا جگر پارہ اس شدت سے زمین پہ گرا کہ ران کی ہڈی ٹوٹ گئی، اب گاؤں والے پھر اس آدمی کا محاسبہ کرنے پہنچ گے، تم کتنے بد نصیب ھو تمہارا ایک ہی بیٹا تھا اس کی بھی ران کی ہڈی ٹوٹ گئی اب وہ تیرے کسی کام کا نہیں رہا. 

	 

	تقریباً 7، 8 ماہ بعد بادشاہ کی ہمسایہ ملک سے جنگ شروع ہو گئی جنگ طول پکڑ گئی اور بادشاہ نے اعلان کیا کے نوجوانوں کو جنگ کے لیے فوج میں بڑھتی کیا جائے. اب بادشاہ کے خادمین آئے اور نوجوانوں کو پکڑ دکڑ کے لے گئے اس آدمی کے بیٹے کی ران کی ہڈی ٹوٹی تھی تو وہ فوج کے کسی کام کا نہیں تھا. پھر گاؤں کے باشندوں نے گریہ زاری کرنا شروع کر دی. تو کتنا خوش نصیب ھے کہ تیرا فرزند تمہارے پاس ھے اور ہم کتنے بد بخت ھیں ہمارے جوان بیٹوں کو جنگ کے لیے لے گئے ہم برباد ہو گئے. آدمی کہنے لگا تم لوگوں کے ساتھ رہنا سراسر کم عقلی ہی ھے تم لوگ ایک چھوٹی سی بات کو پوری زندگی پہ پھیلا کے خوش نصیبی اور بد نصیبی کا فیصلہ کر دیتے ہو اور درویش نے اس گاؤں کو خیر آباد کہنا ہی بہتر سمجھا.. 

	قارئین..! اس کہانی کو مد نظر رکھتے ہوئے ہم اپنا احتساب کریں آیا کے ہماری زندگی بھی اُن گاؤں کے لوگوں کی مثل تو نہیں ہو گئی تو یقیناً ایسا ہی ھے ہم زندگی کے ہر پہلو کو، اپنے ہر قول و فعل کو، فائدے اور نقصان کو، اپنے کاروبار اور رزق کو، ہر غم اور خوشی کو، یہاں تک کے ہم اپنے اٹھنے، بیٹھنے، کھانے اور پینے کو بھی خوش نصیبی اور بد نصیبی سے منسوب کرتے ھیں. حلانکہ ہمارا دین، اکابرین اور اسلاف اس بات کا درس دیتے ھیں کہ ہمیں ہر حال میں مالک کائنات کا شکر گزار رہنا ھے. 

	کسی فلاسفر نے کیا خوب کہا ھے کہ میں نے آج تک کسی شکرگزار انسان کو پریشان نہیں دیکھا اور میں نے آج تک کسی پریشان کو شکرگزار نہیں دیکھا. 

	کہا جاتا ھے کہ انسان جس مقام پر گلہ کرتا ھے اصل مقام شکر وہی ہوتا ھے. 

	 

	کمی اس بات کو ظاہر کرتی ھے کہ خدا تعالی کا خاص کرم ھے کیونکہ محرومی میں بندہ اللہ کا قرب حاصل کرتا ھے ورنہ ایسے انسان بھی ھیں جن کے پاس پیسہ، دولت شہرت، بنگلہ گاڑی سب کچھ ہوتا ھے. بس اللہ سے رابطہ نہیں ہوتا وہی درحقیقت محروم لوگ ہوتے ھیں. 

	"حضرت واصف علی واصف فرماتے ھیں کہ انسان اپنی زندگی سے گلے شکوے ختم کر دے توباقی جو چیز رہ جاتی ھے اسے سکون کہتے ھیں" 

	اگر ہم ان گاؤں کے لوگوں سے ہٹ کر اس درویش جیسی سوچ اپنائیں اپنے ماضی کی تلخیاں اور مستقبل کے خدشات سے بے نیاز ہو کر حال کو سپرد خدا کریں تو یقین جانیے ہم بھی بہت سی خوش نصیبیوں اور بد نصیبیوں سے باہر آ سکتے ھیں ہم اپنے حال پہ رہ کر بہترین اور بھرپور زندگی بسر کر سکتے ھیں. 

	واصف صاحب سے کسی نے پوچھا حضور یہ ارشاد فرمائیے کہ خوش نصیب انسان کون ھے؟ تو آپ نے جواباً اپنا سنہری قول ارشاد فرمایا: کہ خوش نصیب انسان وہ ھے جو اپنے نصیب پر خوش ھے.

	 

	کرونا وائرس کے علاوہ۔۔!

	گزشتہ چند ماہ قبل اگر دیکھا جائے تو کرونا وائرس کا خوف و حراس کافی زیادہ تھا۔یہ خوف و حراس موجودہ حالات میں عوامی حلقوں میں قدرے کم دیکھائی دے رہا ھے گو کہ تب مملکت خداداد میں ایک ہزار سے بارہ سو کرونا کے مریض تھے اور پاکستان جزوی طور پر لاک ڈاؤن کر دیا گیا تھا، اس کے بر عکس اب لاک ڈاؤن بھی تقریباً نا ہونے کے برابر ھے اور وباء بھی وطن عزیز میں طول پکڑ چکی ھے اس کے باوجود عوام الناس اب اس کو ہلکا لے رہے ھیں عوام کے اس رد عمل کو غیر معمولی نہیں کہا جاسکتا کیوں کہ عوام آخر کب تک گھروں میں رہ کر اپنے کاروبار اور زریعہ معاش کو تباہ ہوتے دیکھ سکتے تھے بہر کیف ایسا ہونا ہی تھا ۔ماہرین اور تجزیہ نگار بھی اس بات پر اتفاق کرتے ھیں کہ لاک ڈاؤن اس وباء کا علاج یا حل نہیں ھے …

	شاید اب مستقبل میں ہمیں کرونا وائرس کے ساتھ ہی زندہ رہنے کا عادی ہونا پڑے جس طرح ہم کرونا وائرس کے علاوہ بھی مزید وائرسز کے ساتھ زندگی بسر کر رہے ھیں جن میں جھوٹ کا وائرس ، غیبت و چغلی کا وائرس ، حسد و بغض کا مہلک وائرس ، نا انصافی و حق تلفی کا وائرس،انا پرستی کا وائرس، دھوکہ دہی کا وائرس،عزت نفس کو مجروح کرنے کا وائرس ،تمسخر اڑانے کا وائرس، ریاکاری کا وائرس،منشیات کا جان لیوا وائرس، ناپ تول میں کمی کا وائرس،اشیائے خردونوش میں ملاوٹ کا وائرس،بے ادبی کا وائرس،معافی مانگنے کو قباحت سمجھنے کا وائرس,بد تمیزی کا وائرس،اللہ اور اس کے رسولﷺسے جنگ( سود) کا وائرس،اور اس کے ساتھ ساتھ رشوت لینے اور دینے کا وائرس، زکوة کی ادائیگی سے اجتناب کا وائرس،حرام مال سے اولاد کی پرورش کا وائرس اور اسی مال سے حج و عمرہ کی بجا آوری کے بعد خود کو نیک سمجھنے کا وائرس،ماؤں،بہنوں اور بیٹیوں کی جائیداد کا حصہ ہڑپ کر جانے والا خطرناک وائرس ، بے حیائی اور میرا جسم میری مرضی کا وائرس، انہیں سے ملتے جلتے مزید چھوٹے بڑے وائرسز بھی اس فہرست میں شامل ھیں جن کو ہم نے دانستہ طور پہ زندگی کا حصہ بنا رکھا ھے

	 

	معزز قارئین! یقین جانیے یہ خطرناک وائرسز ہمارے معاشرے کو دیمک کی مانند چاٹ رہے ھیں،یہ مہلک وائرسز ہمارے ملک کی ساکھ کو بڑی خاموشی سے بہت بڑا نقصان پہنچا رہے ھیں، جی ہاں یہ وہی جان لیوا وائرسز ھیں جن سے ہمیں اللہ کے پیارے نبی حضرت محمدﷺ  نے سختی سے بعض رہنے کی تلقین فرمائی ھے

	انہیں وائرسز کی وجہ سے ہمارا معاشرہ بے حس ہو چکا ھے ،یہی وائرسز ھیں جن کی وجہ سے باپ بیٹے کی اور بیٹا باپ کی جان لینے پہ تلا ہوا ھے اور شاید یہی وہ وائرسز ھیں جن کی وجہ سے رشتےدار،عزیزواقارب اور بہن بھائی آپس میں دست و گریباں ھیں ہمیں اس بات کو تسلیم کرنا ہو گا کہ اتنا نقصان ہمیں کرونا وائرس سے نہیں ہوا جتنا نقصان ہمیں مندرجہ بلا وائرسز سے ہو رہا ھے

	کرونا کی ویکسین جانے کب تیار ھو لیکن کرونا کے علاوہ جو ہم نے بذات خود وائرسز پال رکھے ھیں ان کا علاج ممکن ھے اور واحد علاج یہی ھے کہ اسلام کے بتائے احکامات کی پاسداری کی جائے ہم اپنی زندگیوں کو اسلامی ضابطے اور قوانین کے مطابق بسر کرنے کی کوشش کریں تو ہم معاشرے کی بہت سی برائیوں اور ان وائرسز کا سدباب کر سکتے ھیں وگرنہ ہماری دنیا و آخرت دونوں داؤ پہ لگی ہوئی ھیں

	بصد معزرت کرونا وائرس بھی شرمندہ ہوتا ہو گا اور دور کھڑا دھیمی دھیمی مسکراہٹ سے سوچتا ہو گا کہ میں کس بے حس معاشرے کا حصہ بن بیٹھا ،جہاں مجھ سے زیادہ خطرناک ،جان لیوا اور مہلک وائرسز حضرت انسان نے خود پال رکھے ھیں 

	 

	یاد رکھیئے کرونا سے ہم بچ بھی گئے پھر بھی وہ دن دور نہیں جب ہمیں اس دار فانی سے دارالبقاء کی طرف کوچ کرنا ھے وہاں یقیناً کرونا نہیں ہوگا لیکن وہ وائرسز جو ہم نے خود پال رکھے ہیں بطور نامہ اعمال ہمارے ہاتھوں میں تھما دیے جائیں گے اس دن سے پہلے پہلے ہمیں اپنا معیارِ زندگی بہتر بنانے کے ساتھ ساتھ ایک سچا مسلمان اور پاکستانی بننے کی اشد ضرورت ھے۔

	 

	 تاجدارِ ختم نبوتﷺ…!

	ما کان محمد ابا احد من رجالکم ولکن رسول اللہ و خاتم النبین ؕ وکان اللہ بکل شی ء علیما ۔

	ترجمعہ: محمدﷺ تمہارے مردوں میں سے کسی کے باپ نہیں ھیں لیکن اللہ کے رسول ھیں اور سب نبیوں کے آخر میں تشریف لانے والے ھیں اور اللہ سب کچھ جاننے والا ھے(القرآن)

	 

	مفسرین اکرام اس آیت قرآنی کی شرح میں لکھتے ھیں کہ اس آیت مبارکہ کے دوحصے ھیں پہلے حصہ میں خدا تعالی نے فرمایا کہ محمدﷺ تمہارے مردوں میں سے کسی کے باپ نہیں ھیں اس وحی کا نازول تب ہوا جب سرکار دو عالمﷺ نے حضرت زینب سے نکاح فرمالیا تو کفار اور منافقین کہنے لگے کہ آپ نے اپنے بیٹے کی بیوی سے نکاح کر لیا اس پر یہ آیت نازل ہوئی اور فرمایا گیا کہ حضورﷺ تم میں سے کسی کے باپ نہیں تو حضرت زید کے بھی آپﷺ حقیقت میں باپ نہیں کہ ان کی منکوحہ آپ کے لیے حلال نہ ہوتی۔یاد رہے کہ حضرت قاسم،طیب،طاہر اور ابراہیم پیارے آقاﷺ کے حقیقی فرزند تھے مگر وہ اس عمر کو نہ پہنچے کی انہیں رجال یعنی مرد کہا جائے کیونکہ وہ بچپن میں ہی اس دنیا سے رحلت فرما گئے تھے۔

	آیت کریمہ کے دوسرے حصہ میں ارشاد فرمایا گیا :

	لیکن اللہ کے رسول ھیں اور سب نبیوں کے آخر میں تشریف لانے والے ھیں۔

	یعنی محمد مصطفٰیﷺ اللہ تعالی کے آخری نبی ھیں کہ اب آپﷺ کے بعد نبوت کا دروازہ بند کر دیا گیا ھے اور آپﷺ کی نبوت کے بعد کسی کو نبوت نہیں مل سکتی حتٰی کے جب حضرت عیسٰیؑ نازل ہوں گے اگرچہ وہ نبوت پہلے پاچکے ھیں مگر نزول کے بعد نبی کریمﷺ کی شریعت پر عمل پیرا ہوں گے۔

	یاد رہے کہ حضور اقدسﷺ کا آخری نبی ہونا قطعی ھے اور یہ قطعیت قرآن و حدیث اور اجماع امت سے ثابت ھے قرآن مجید کی صریح آیت بھی موجود ھے اور احادیث تواتر کی حد تک پہنچی ہوئی ھیں۔

	چناچہ حضرت ثوبان سے روایت ھے ،رسول کریمﷺ نے ارشاد فرمایا : بے شک اللہ نے میرے لئے تمام روئے زمین کو لپیٹ دیا اور میں نے اس کے مشرقوں اور مغربوں کو دیکھ لیا (اور اس حدیث کے آخر میں ارشاد فرمایا) عنقریب میری امت میں تیس کزاب ہوں گے ان میں ہر ایک گمان کرے گا کہ وہ نبی ھے حالانکہ میں خاتم النبین ہوں اور میرے بعد کوئی نبی نہیں ھے۔

	 

	چند دن قبل سوشل میڈیا پے مرزا انجنئیر صاحب کی ویڈیو دیکھنے اور سننے کو ملی جس میں وہ بڑی ڈھٹائی اور فاتحانہ انداز میں بیان کر رہے تھے ان کا کہنا ھے کہ اگر قادیانی ہمیں کافر کہنا چھوڑ دیں تو ہم بھی ان کو کافر نہیں کہیں گے گو کہ مرزا صاحب کے مطابق قادیانیوں کی سب سے بڑی گستاخی یہی ھے کہ وہ ہم کو کافر کہتے ھیں الغرض جو تحریک ختم نبوت میں مسلمانوں نے اپنی جانوں کا نظرانہ پیش کیا اور 73 کی دہائی میں ہمارے آئمہ حضرات کی بھرپور کوششوں اور محنت کے بعد آئین پاکستان میں قادیانیوں کو کافر قرار دے دیا گیا مرزا صاحب آپ نے وہ تمام تر قربانیوں اور کوششوں کو پس پشت ڈال کر اپنا من گھڑت فتوی صادر کر دیا۔

	عجیب منطق ھے آپ سروے اور تحقیق کر کے دیکھ لیں تمام عالم کفر مسلم دنیا کو مسلمان ہی گردانتے ھیں تو کیا اب ہم آپ کے فلسفے کے تہت عالم کفر کو بھی مسلمان کہنا شروع کر دیں کیونکہ ان کے نزدیک ہمیں مسلمان ہی سمجھا جاتا ھے مرزا صاحب آپ کی پیش کردہ تھیوری پر عمل پیرا ہونا ممکن ہی نہیں ھے قدرت کا دستور ھے کہ سورج کو سورج ،چاند کو چاند ، دن کو دن ،رات کو رات ،شیطان کو شیطان اور کافر کو کافر ہی کہیں گے وعلی ھذالقیاس 

	اور جنہوں نے ختم نبوت پر ڈاکہ ڈالا اور جو منکر ختم نبوتﷺ ھیں شریعت کے مطابق وہ دائرہ اسلام سے خارج ھیں ان کو کافر اور مرتد ہی کہنا پڑے گا پھر چاہے وہ مسلمانوں کو مومن ہی کہتے ہوں.

	 

	 میں عالم دین ہوں اور نا ہی مفتی میں ادنٰی طالب علم مجھ خاکسار کی کیا اوقات کے کسی پر کفر کا فتوی تھوپ دوں لیکن میرے ناقص علم کے مطابق جو حدیث میں نے پیش کی ایسی بے شمار دیگر احادیث بھی موجود ھیں جن سے ثابت ھے کہ حضور اکرمﷺ سب سے آخری نبی ھیں امت مسلمہ کے تقریباً تمام مکاتب فکر کے آئمہ حضرات اور مفتیان کرام یہی فتوی دیتے ھیں کہ جو حضور پور نورﷺ کی نبوت کے بعد کسی اور کو نبوت ملنا ممکن جانے وہ ختم نبوت کا منکر ،کافر اور اسلام سے خارج ھے اس فتوی کا سب سے اہم جز کہ جو منکر ختم نبوتﷺ کے کافر ہونے پے شک کرے وہ بھی کافر ھے

	لہذا مرزا صاحب آپ اپنا عجیب و غریب فلسفہ اپنے تک ہی محدود رکھیں خدارا باقی امت مسلمہ پر مسلط مت کیجئے آپ قادیانیوں کے لیے راہ فراغت نکالنے کی کوشش نا ہی کریں تو بہتر ھے کیونکہ ختم نبوتﷺ کے منکرین کو کافر جاننا ہمارے ایمان کا حصہ ھے قادیانی کافر تھے ،کافر ھیں اور کافر رھیں گے۔

	تاجدار ختم نبوتﷺ ۔۔۔۔۔ زندہ باد زندہ باد

	 

	فتنہ قادیانیت اور اس کا پس منظر ...!

	(قسط:1)

	چند دوست احباب اپنی کم علمی اور دین متین سے دوری کے باعث اس بات پر معترض ھیں کہ مرزا غلام احمد قادیانی کو ملعون کیوں کہا جاتا ھے میری نظر میں جو تمام امت مسلمہ کو رنڈیوں کی اولاد کہے اور اس کے علاوہ اپنی کتابوں میں انبیاء کرام کی شان میں گستاخیاں اور تمام عالم اسلام کو ننگی گالیاں لکھتا ہو اس بدذات کے لیے لفظ ملعون بھی نرم ھے جو احباب اس طرح کے اعتراضات کرتے ھیں ان کو یہ باور کروانا عصر حاضر کی اشد ضرورت ھے کہ قادیانیت کیا ھے؟ قادیانیت محمد عربیﷺ سے بغاوت کا نام ھے قادیانیت شافع محشر ﷺ کی ختم نبوت پر ڈاکہ زنی اور قزاقی کا نام ھے قادیانیت مسیلمہ کزاب کے غلیظ اور پلید مشن کا نجس اور منحوس نام ھے بقول علامہ اقبال "قادیانیت یہودیت کا چربہ ھے۔

	تاریخی کتب کے مطالعہ سے معلوم ہوتا ھے کہ مغل دربار کے ایک جنرل کے پوتے مرزا غلام احمد نے قادیانی مزہب کی بنیاد رکھی وہ فروری 1835ء میں مشرقی پنجاب کے ایک گاؤں قادیان میں پیدا ہوا ان کا خاندان قادیان گاؤں کا مالک تھا 1864ء میں مرزا غلام احمد کو سیالکوٹ کی عدالت میں ملازمت مل گئی وہاں وہ چار سال تک رہا اپنے والد کے انتقال کے بعد مرزا نے اسلامیات کے مطالعہ کے لیے خود کو وقف کر دیا اور لاہور ہائی کورٹ کے ریکارڈ کے مطابق مرزا غلام احمد نے ایک کتاب تحریر کی جو چار جلدیں پر مشتمل تھی

	بقول مرزا غلام احمد کے 1882ء میں اس پر پہلی وحی نازل ہوئی جس میں اسے "مامور من اللہ " کے لقب سے نوازا گیا لدھیانہ میں اس نے تمام مسلمانوں سے کہا کہ وہ  اس کے ساتھ اپنی وفاداری کا اظہار کریں بعدازاں 1890ء میں اس کزاب پر انکشاف ہوا کہ وہ مہدی موعود اور مسیح موعود ھے اس کے عقیدہ کے مطابق حضرت مسیح کی روح ان کے جسم میں دوبارہ لوٹ کر نہیں آئے گی اس لیے حضرت محمدﷺ  کی امت میں سے ایک دوسرا مسیح پیدا ہونا تھا ملعون مرزا غلام کے مطابق یہ چیز پایہ تکمیل کو پہنچ گئی اور اب وہی مسیح اور مسیح موعود ھے چانچہ مسیح کی حثیت سے اس نے اعلان کیا کے جہاد ختم کر دیا گیا اور یہ کہ وہ ایسے مہدی نہیں ہیں کہ اپنے ساتھ کشت و خون کو لاتے اس کے کہنے کے مطابق یہ وحی اس پر مختلف زبانوں یعنی اردو ،عربی ،فارسی،انگریزی اور پنجابی میں نازل ہوئی۔

	 

	وحی کے نزول کا نظریہ مسلمانوں کے عقیدہ کے برعکس تھا بالآخر مرزا کزاب نے 1901ء میں اپنے نبی ہونے کا دعویٰ کر دیا اس دعویٰ سے مسلمانوں میں اشتعال پیدا ہوا 1904ء میں اس نے خود کو کرشنا کہا جس کی وجہ سے ہندو بھی اس کے مخالف ہو گئے

	مرزا کے خلاف مسلمانوں کی مخالفت اس درجہ بڑھ گئی کہ علماء کرام نے اسے کافر قرار دیا تمام عالم اسلام سے اس معلون کے خلاف کفر کے فتوے آنا شروع ہو گئے لیکن قادیانی جماعت 1901ء میں قائم ہو چکی تھی کہا جاتا ھے کہ مرزا غلام احمد کی جھوٹی نبوت کے بعد اس دور کی ان گنت لا علاج بیماریوں نے مرزا غلام احمد کو آن گھیرا اور آخر کار 1908ء میں مرتد ،ملعون اور کزاب مرزا غلام احمد قادیانی جہنم واصل ہو گیا۔

	یہاں یہ بتانا بھی دلچسپی کا باعث ہو گا کہ جس وقت برصغیر کے عوام غیر ملکی حکمرانوں کے ساتھ برسر پیکار تھے اس وقت مرزا غلام احمد کے دادا مرزا مرتضی خان انگریزوں کی حمایت کر رہا تھا اس کا کہنا تھا کہ انگریزوں کی حکومت خدا تعالی کی طرف سے ایک نعمت ھے اور مسلمانوں کو لازمی طور پر اس کی حمایت کرنی چاہیے غلام احمد کے جھوٹے نبوت کے دعویٰ کی وجہ سے انگریزوں کو برصغیر میں اپنی حکومت مستحکم کرنے میں مدد ملی لیکن آزادی کے کے حصول میں کامیابی اور پاکستان کے قیام نے قادیانی سازش کو ناکام بنا دیا۔

	 

	قیام پاکستان کے بعد قادیانی عارضی بنیاد پر ہجرت کر کے پاکستان آگئے ان کو یقین تھا کہ ایک روز آئے گا جب وہ قادیان واپس ہو جائیں گے ہجرت کے وقت خلیفہ مرزا بشیر الدین محمود نے اعلان کیا تھا کہ قادیانی پاکستان میں جائیدادوں کے کلیم داخل نہیں کریں گے لیکن احمدیہ ایسوسی ایشن ربوہ نے ہندوستان میں چھوڑی ہوئی جائیداد کے کلیم داخل کیے بعدازاں قادیانیوں کو سندھ میں وسیع و عریض اراضی ملی ۔ 

	1947ء میں پاکستان قائم ہوا تو اس کی کابینہ میں سر ظفراللہ خان قادیانی کو وزیر خارجہ بنایا گیا سر ظفراللہ نے پاکستان کے سفارت خانوں کو قادیانی تبلیغی مراکز میں بدل دیا نیز سفارت خانوں میں بے شمار قادیانیوں کو ملازمتیں سے نوازا مسلمانوں نے اس پر نا پسندیدگی کا اظہار کیا حتیٰ کے یہ احتجاج 1953ء میں ایک بڑی تحریک کی صورت میں ظاہر ہوا اس تحریک کے دو ہی نعرے تھے قادیانیوں کو اقلیت قرار دیا جائے اور مرزا سر ظفر اللہ کو وزارت خارجہ سے برطرف کیا جائے اس تحریک کو بذریعہ مارشل لاء کچل دیا گیا اس تحریک میں تقریباً دس ہزار سے زائد مسلمان شہید ہوئے دو مقتدر علماء دین مولانا سید ابوالاعلٰی مودودی اور مولانا عبدالستار خان نیازی کو فوجی عدالت نے سزائے موت سنا دی... (جاری ھے)

	 

	قادیانیوں کی کلمہ مہم!

	طائفہ قادیانیت نے وطن عزیز میں اپنی پوری قوت سے ایک خطرناک اور مہلک مہم کا آغاز کر رکھا ھے اسلام کو اسلام کے لبادے میں لوٹنے کی اس تاریخی سازش کا نام "قادیانیوں کی کلمہ مہم "ھے مرزا قادیانی جہنم مکانی کی پیروکار اپنے سینوں پر کلمہ طیبہ کا بیج لگاتے ھیں اپنی گاڑیوں پر کلمہ طیبہ کے سٹیکر چسپاں کرتے ھیں عبادت گاہوں، رہائش گاہوں، دکانوں اور دفاتر وغیرہ پر جلی حروف سے کلمہ طیبہ لکھتے ھیں۔مسلمان کہتے ھیں کہ قادیانی عقیدہ ختم نبوت سے بغاوت کے جرم میں کافر ،مرتد اور زندیق ھیں یہ اللہ کے آخری نبی جناب محمد عربیﷺ  کے بعد قادیان کے ایک لعین شخص مرزا غلام قادیانی کو نبی اور رسول مانتے ھیں اور جب یہ کلمہ طیبہ "لا الہ الا اللہ محمد رسول اللہ" پڑھتے ھیں تو "محمد رسول اللہ" سے مراد مرزا قادیانی لیتے ھیں یوں یہ ملعون کلمہ کے استعمال میں ایک سنگین دھوکہ دیتے ھیں اور ہمارے کم فہم اور بھولے بھالے مسلمان ان کے اس دھوکے اور فراڈ کا شکار ہو جاتے ھیں

	پھر قادیانیوں کے دھوکے کے شکار لوگ اعتراض کرتے ہیں کہ قادیانی جو مسلمانوں کا کلمہ پڑھتے ہیں کیونکر کافر ہیں؟

	تو جواباً عرض ہے کہ کلمہ طیبہ اسلام کی بنیاد ہے اور یہ مسلمانوں کا شناختی کلمہ ہے قادیانی اسلام تشخص اور اسلامی شناخت حاصل کرنے کے لیے اپنے دفاتر اور مکانوں پر کلمہ طیبہ لکھتے ہیں حالانکہ خاتم النبین محمد عربیﷺ  کی ختم نبوت کا انکار کر کے وہ کلمہ سے بغاوت کا اعلان اور کفر کی کھڈ میں اوندھے منہ گر چکے ہیں.قادیانیوں سے یہ سوال کیا گیا تھا کہ بقول آپ کےاگر مرزا قادیانی نبی ہے تو پھر آپ لوگ مرزا قادیانی کا کلمہ کیوں نہیں پڑھتے؟اس سوال پر مرزا قادیانی کے بیٹے مرزا بشیر قادیانی نے اپنے رسالہ "کلمتہ الفصل "میں جواب دیا ہے وہ جواب آپ بھی ملاحظہ کیجئے جس سے واضح ہو جائے گا کہ قادیانی "محمد رسول اللہ" کا مفہوم کیا لیتے ہیں؟

	 

	مرزا بشیر قادیانی لکھتا ہے کہ "محمد رسول اللہ" کا نام کلمہ میں اس لیے رکھا گیا ہے کہ آپ نبیوں کے سرتاج اور خاتم النبین ہیں آپ کا نام لینے سے باقی سب نبی خود اندر آجاتے ہیں۔ہر ایک کا الگ نام لینے کی ضرورت نہیں ہے۔ہاں! حضرت مسیح موعود(مرزا قادیانی) کے آنے سے ایک فرق ضرور پیدا ہو گیا ہے اور وہ یہ کہ مرزا قادیانی کی بعثت سے پہلے تو "محمد رسول اللہ" کے مفہوم میں صرف آپ سے قبل گزرے ہوئے انبیاء شامل تھے مگر مسیح موعود کی آمد کے بعد  "محمد رسول اللہ" کے مفہوم میں ایک اور رسول کی زیادتی ہو گئی۔یہ تو ہوا مسلمانوں اور قادیانیوں کے کلمے میں پہلا فرق۔

	اب آپ دوسرا فرق ملاحظہ کیجئے مرزا بشیر قادیانی کے بقول : اگر ہم بفرض محال یہ بات بھی مان لیں کہ کلمہ میں نبی کریمﷺ کا اسم مبارک اس لیے رکھا گیا ہے کہ آپ آخری نبی ہیں تو تب بھی کوئی خرج واقع نہیں ہوتا اور ہم کو نئے کلمہ کی ضرورت پیش نہیں آتی کیوں کہ مسیح موعود (مرزا جہنمی) نبی کریم سے کوئی الگ چیز نہیں ہے جیسا کہ وہ (مرزا قادیانی) خود کہتا ہے "صار وجودی وجوہ" (یعنی میرا وجود محمد رسول اللہ ہی کا وجود بن گیا ہے۔معاذاللہ) اور یہ اس لیے ہے کہ اللہ تعالی کا وعدہ تھا کہ وہ ایک دفعہ اور خاتم النبین کو دنیا میں مبعوث کرے گا۔(نعوذ بااللہ) 

	 

	پس مرزا قادیانی خود محمد ہیں جو اشاعت اسلام کے لیے دوبارہ دنیا میں تشریف لائے اس لیے ہم کو کسی نئے کلمہ کی ضرورت نہیں۔ ہاں! اگر محمد رسول اللہ کی جگہ کوئی اور آتا تو ضرورت پیش آتی۔....

	("کلمتہ الفصل" ص158،مندرجہ رسالہ "ریویو آف ریلیجنز" جلد14، نمبر 3۔4، بابت ماہ مارچ و اپریل 1915)

	 

	ہماری بد نصیبی کہ قادیانی مرتد، زندیق، گستاخ، باغی ختم نبوت، مجرمان تحریف قرآن و حدیث اور غداران دین وملت ہونے کے باوجود وطن عزیز میں بڑی عیش و عشرت کے ساتھ زندہ ہیں اور ہماری ریاست کئی سالوں سے انہیں تحفظ فراہم کرنے کی کوشش کرتی آ رہی ہے اور یہ غدار اپنی دجالی صورتیں اور منحوس وجود لیے اسلام اور ملت اسلامیہ کے خلاف تخریبی کار روائیوں میں پوری توانائی کے ساتھ جتے ہوئے ہیں قادیانی جھوٹ بولنے ، جھوٹ بنانے اور اسے پھیلانے میں مہارت تامہ رکھتے ہیں یہ چرب زبانی اور دجل و فریب کا ایسا لباس پہنتے ہیں کہ سادہ لوح مسلمان ان کے دجل و فریب کا شکار ہو جاتا ہے۔مغرب زدہ لوگ تو ویسے ہی انہیں مسلمانوں کا ایک فرقہ سمجھتے ہیں اور اس بحث کو ایک فضول فعل گردانتے ہیں۔ قادیانی کسی کو اپنی میٹھی زبان سے دھوکہ دے لیں، کسی کے سامنے اپنے غلیظ عقائد پر سونے کے ورق چڑھا کر پیش کر لیں، کسی مزہب نا آشنا کے دل میں مسلمان بن کر اتر جائیں اور چاہے بیرونی دنیا میں اپنی مسلمانیت کا ڈھنڈورا پیٹیں لیکن ان کی اپنی کتابوں میں لکھا ہوا کفر منہ کھول کھول کر دھائی دے رہا ہے کہ قادیانی کافر تھے ، کافر ہیں اور کافر ہی رہیں گے۔

	 

	فتنہ قادیانیت اور اس کا پس منظر...!

	(آخری قسط)

	1953ء کی تحریک ختم نبوت مارشل لاء کے نفاذ سے بظاہر دب گئی لیکن  وطن عزیز کے مسلمانوں میں قادیانیوں کے خلاف نفرت کا لاوا اندر ہی اندر پکتا رہا حتٰی کے مئی 1974ء میں اس نے پھر ایک عظیم اور مضبوط تحریک کی صورت اختیار کر لی اس عظیم تحریک کا آغاز خود قادیانیوں کی شرارت سے ہوا چنانچہ 29 مئی کو ایک دردناک سانحہ اس وقت پیش آیا جب نشتر میڈیکل کالج ملتان کے تقریباً 160 طلبہ اپنا مطالعاتی دورہ مکمل کر کے بزریعہ چناب ایکسپریس ملتان واپس جا رہے تھے جب یہ گاڑی چناب نگر(سابقہ ربوہ) ریلوے اسٹیشن پہنچی تو وہاں تقریباً تین سے چار ہزار قادیانیوں کا بپھرا ہوا ہجوم موجود تھا انہوں نے گاڑی کا گھیراؤ کر کے طلبہ کے ڈبے کو گاڑی سے کاٹ دیا اور انجن کا ویکیوم کھول دیا دیکھتے ہی دیکھتے انہوں نے طلبہ پر ہلہ بول دیا ان کو گھسیٹ کر ڈبہ سے باہر نکالا اور پلیٹ فارم پر لٹا کر اس بے رحمی سے ان کو زدوکوب کیا کہ وہ تمام جگہ مسلمانوں کے خون سے تربتر ہو گئی تقریباً ایک گھنٹہ تک یہ ہنگامہ جاری رہا اس کے بعد زخمی طلبہ کو لے کر گاڑی روانہ ہوئی.

	چناب نگر کے یہ قادیانی اپنی غنڈہ گردی پر بڑے خوش تھے وہ جلوس کی صورت میں فاتحانہ انداز میں اپنے سر غنہ کے پاس داد وصول کرنے پہنچ گئے ان کا خیال تھا آج انہوں نے بہت بڑا معرکہ سر کیا ھے اب آئندہ کسی کو ان سے آنکھ ملانے کی جسارت نہ ہوگی لیکن ان نادانوں کو یہ خبر نہ تھی کہ آج انہوں نے پیارے آقا محمد عربیﷺ  کے سوئے ہوئے شیروں کو بیدار کر دیا ھے قومی اخبارات میں اس خبر کے شائع ہوتے ہی وطن عزیز کے طول و عرض میں بیداری کی ایک لہر دوڑ گئی مملکت خداداد کے مسلمان تمام صوبائی ، نسلی اور مسلکی اختلافات مٹا کر سیسہ پلائی دیوار کی مانند متحد ہو گئے پوری قوم کا ایک ہی نعرہ تھا کہ مرزائیوں کو غیر مسلم اقلیت قرار دیا جائے.

	شہر شہر ، قریہ قریہ جلوس نکلنے لگے جلسے ہونے لگے اور فضا میں ہر طرف ایک ہی نعرہ گونجنے لگا کہ قادیانی غدار ھیں انہیں اقلیت قرار دیا جاۓ معصوم طلبہ پر ڈھاۓ جانے والے مظالم کا سن کر لوگ مشتعل ہو رہے تھے لیکن اس نازک صورتحال میں تحریک کے قائدین نے احساس ذمہ داری کا ثبوت دیا عوام کو نظم و ضبط قائم رکھنے کی تاکید کی جس کے باعث پورے ملک میں قانون شکنی کا کوئی واقعہ پیش نہ آیا۔

	اس وقت کے وزیر اعظم مسٹر ذوالفقار علی بھٹو نے اپنی ذہانت سے حالات کی نزاکت کو بھانپ لیا وہ فوراً اپنی تمام تر مصروفیات ترک کر کے لاہور آئے اور تحفظ ختم نبوت کی مجالس عمل کے ارکان کو فرداً فرداً ملاقات کا موقعہ دیا .

	 

	13 جون شام ساڑھے چھ بجے پی۔ایم صاحب نے ریڈیو اور ٹی وی پہ ایک طویل تقریر کی اور اعلان کیا کہ ختم نبوت پر میرا محکم ایمان ھے میں اسی پر زندہ رہوں اور اسی پر مروں گا اور جوشخص حضور سرور عالم ﷺ کو خاتم النبین نہیں مانتا وہ میرے نزدیک کافر ھے انہوں نے واضح کیا کہ مرزائیوں کو غیر مسلم قرار دینے کا مسئلہ قومی اسمبلی میں پیش کیا جائے گا اور منتخب نمائندے اس کا ختمی فیصلہ کریں گے ( بحوالہ ضیاۓ حرم لاہور جولائی 1974ء) 

	انہی دنوں مولانا شاہ احمد نورانی(ایم این اے) سے قومی اسمبلی کے چمبر میں صحافی نے طویل انٹرویو لیا صحافی کے اس سوال کے جواب میں کہ وزیر اعظم کی تقریر کے بعد اپوزیشن ارکان اسمبلی کیا کر رہے ھیں؟ مولانا نے بتایا کہ مکہ معظمہ میں رابطہ عالم اسلامی کے ایک اجلاس میں متفقہ طور پر قرارداد منظور ہوئی تھی کہ قادیانی دائرہ اسلام سے خارج ھیں اس قرار داد کی روشنی میں ہم نے قومی اسمبلی کے لئے قرار داد مرتب کی جسے 30 جون کو اسمبلی میں پیش کیا جاۓ گا اس پر 37 ارکان کے دستخط ھیں دوسرا کام ہم نے یہ کیا قادیانیت سے متعلق جس قدر لٹریچر دستیاب ہو سکا وہ ہم نے اسمبلی کے ممبران میں تقسیم کیا۔

	وزیر اعظم ذوالفقار علی بھٹو صاحب نے 7 ستمبر 1974ء قادیانیوں کے متعلق فیصلے کی تاریخ مقرر کی تھی اس لئے تمام مسلمانوں کی نظریں وزیر اعظم اور قومی اسمبلی پر مرکوز تھیں آخر اللہ کے فضل سے سات ستمبر کا وہ مبارک دن طلوع ہوا شام چار بجے قومی اسمبلی کا اجلاس منعقد ہوا جس میں پی۔ایم صاحب نے بنفس نفیس شرکت کی اور ان کی موجودگی میں وہ تاریخی بل پیش ہوا جس نے ختم نبوت کے ہر منکر کو دائرہ اسلام سے خارج قراردیدیا یوں وزیر اعظم بھٹو کا عہد حکومت ایک ایسے اعزاز سے مشرف ہو گیا جس پر پاکستان میں آنے والی نسلیں ہمیشہ فخر کریں گی۔

	 

	یاد رہے کہ آئین پاکستان کی شق کے مطابق" جو شخص ختمی اور غیر مشروط طور پر حضرت محمدﷺ کے آخری نبی ہونے پر ایمان نہیں رکھتا یا کسی بھی مفہوم کے انداز بیان کے تحت کسی شخص کو نبی مانتا ھے یا ایسے دعویدار کو مزہبی مصلح سمجھتا ھے وہ آئین اور قانون کے تحت مسلمان نہیں ھے"

	الحمداللہ! 7 ستمبر 1974 ء کے بعد وطن عزیز میں قادیانیوں کا مسئلہ ہمیشہ کے لیے حل ہو گیا اب آئین پاکستان کے تحت ہندؤں،عیسائیوں،سکھوں اور دوسری غیر مسلم اقلیتوں کی طرح وہ بھی دائرہ اسلام سے خارج ھیں اب اس سلسلے میں سب سے زیادہ ضرورت اس جماعت کے بڑھتے ہوئے ارتدادی عزائم کو روکنا اور اس تک اسلام کا پیغام پہنچانا ھے۔

	 

	فلسفہ قربانی !

	دنیا بھر میں موجود تمام مذاہب اس بات سے اچھی طرح واقف ھیں کے عید قرباں مسلمانوں کا ایک عظیم تہوار ہے اور اگر دیکھا جائے تو ہر چیز اور کام کا کوئی نا کوئی مقصد ضرور ہوتا ہے ہمیں اس چیز کا ادراک ہونا چاہیے کہ سنت ابراہیمی کا بنیادی مقصد کیا ہے؟ پہلے تو بحثیت مسلم یہ معلوم ہونا چاہیے کہ قربانی کس پر واجب ہے؟قربانی اس پر واجب ہو گی جو عاقل و بالغ ہونے کے ساتھ ساتھ شرعی اعتبار سے نصاب کا مالک بھی ہو۔نصاب سے مراد ساڑھے باون تولہ چاندی یا اس کے برابر زائد از ضرورت اس کے پاس اتنا مال ہو،اتنی مقدار اس کے پاس کرنسی ہو یا پھر اس طرح کی اور چیزیں جو زائد ضرورت ہیں وہ اس کے پاس ہوں اور یہ جو ملکیت ہے صاحب نصاب ہونا یہ ایام عید میں ہو یعنی 10,11 اور 12 ذوالحجہ میں حتٰی کہ اگر کوئی بارہویں ذوالحجہ کے عصر کہ وقت بھی اتنی رقم یا نصاب کا مالک ہوا تو اس پر قربانی واجب ہو جائے گی واضح رہے کہ یہ قربانی مقیم پر واجب ہوتی ہے مسافر پر نہیں۔

	قربانی کے حوالے سے یہ تو سب کو معلوم ہے کہ یہ حضرت ابراہیم علیہ السلام کی سنت مبارکہ ہے پیارے آقاﷺ  نے بھی قربانی کا تعارف یونہی کروایا کہ یہ تمہارے باپ ابراہیم کی سنت ہے قابل غور بات یہ ہے کہ جن کی یہ سنت ہے ان کی قربانی کیا تھی؟اور اس قربانی کا مقصد کیا تھا؟ اگر ان کا مقصد سامنے ہو تو ہمیں اپنی قربانی کا مقصد بھی سمجھ آسکتا ہے حضرت ابراہیمؑ کی جو قربانی تھی وہ آپ نے امر الہی پر اپنے لخت جگر کو قربان اور ذبح کرنے کا قصد اور کوشش فرمائی تھی جس کی جگہ اللہ تعالی نے ایک مینڈہ بھیج دیا اور یوں خدا تعالی نے آپ کی عظیم قربانی قبول فرمائی۔

	حضرت ابراہیم کی جو قربانی تھی اس کے پیچھے آپ کا اللہ تعالی کے ساتھ عشق اور محبت، اس کے حکم پر اپنی ہر چیز قربان کردینا ،محبت الہی کو ہر چیز کی محبت پہ ترجیح دینا، اولاد جو انسان کو محبوب ترین چیز ہے وہ بھی اللہ تعالی کی راہ میں قربان کرنے سے گریز نا کرنا آپؑ کی قربانی میں بنیادی طور پر یہ معنی پایا جاتا ہے

	 

	حضرت ابراہیم پہلے تو کئی مواقع پر اپنی جان اللہ تعالی کی راہ میں قربان کرنے کے لیے تیار ہوئے جس میں مشہور و معروف واقعہ نار نمرود کا ہے کہ آپ اللہ تعالی کی واحدانیت اور توحید الہی کی خاطر آگ میں کود پڑے اور حکم الہی سے آگ ٹھنڈی ہو گئی اس واقعہ میں آپؑ نے اپنی جان جو بندے کو بڑی محبوب ہوتی ہے اللہ تعالی کی رضا پر قربان کرنے کی کوشش فرمائی اور یہاں پر اپنے بیٹے کو اللہ تعالی کی رضا اور خوشنودی کے لیے قربان کر رہے ہیں۔

	تو بنیادی طور پر اس میں فلسفہ یہی ہے کہ بندے کے دل میں خدا تعالی کی محبت اپنی جان کی محبت سے بھی زیادہ ہو اللہ رسول کی محبت اپنے ماں باپ ،بیوی ،اولاد گرز دنیا کی تمام تر چیزوں سے زیادہ محبوب ہو

	بصد معذرت! ہمارے معاشرے میں اس کے بلکل برعکس ہے اللہ اور اس کے رسولﷺ کی محبت ماں باپ اور بیوی بچوں کی محبت سے بڑ کر ہو یہ تو دور کی بات ہے ہم تو عید قرباں کے موقع پر مولوی صاحب سے یہ مسئلہ دریافت کر رہے ہوتے ہیں کہ کیا قربانی کا سارا گوشت ہم خود رکھ سکتے ہیں ؟ بلاشبہ ہم قربانی کا سارے کا سارا گوشت خود اپنے لیے رکھ سکتے ہیں شریعت اس بات کی  اجازت دیتی ہے لیکن بات یہ ہے کہ اگر ہم نے سارا گوشت اپنے لیے ہی رکھنا تھا تو ہم نے قربانی کس چیز کی دی؟ ہم نے اللہ کی راہ پہ کیا خرچ کیا؟ جن کی سنت ہم ادا کرتے ہیں انہوں نے تو بیٹا قربان کرنے سے بھی گریز نا کیا اور یہاں ہم کسی غریب اور مستحق کو گوشت دینے سے بھی کترا رہے ہیں

	 

	ستم ظریفی یہ ہے کہ ہم نے اپنی تمام اہم ترین عبادات کو بطور فیشن یا پھر لوگ کیا کہیں گے کے خوف کی بنا پر اپنایا ہوا ہے پھر وہ نماز ہو، روزہ ہو ،قربانی یا پھر حج و عمرہ ہی کیوں نہ ہو اگر بغور جائزہ لیں تو یقین کیجئے ہماری عبادات میں خلوص کم اور ریاکاری ذیادہ دیکھائی دیتی ہے جس کا ہمیں اجر وثواب تو نہیں دیا جائے گا البتہ اس میں ہمارے مقبول اعمال بھی ضائع ہونے کا قوی امکان ہوتا ہے لہذا ہمیں چاہیے کہ جانور ذبح کرنے کے ساتھ ساتھ اپنی انا،بغض،حسد،ریاکاری ،بدگمانیاں اور نفرتوں کو بھی ذبح کریں اپنے دلوں صاف کریں تاکہ ہماری قربانیاں بارگاہ خداوندی میں شرف قبولیت حاصل کریں۔

	خلیفہ سوم حضرت عثمان بن عفان !

	 ابو عبداللہ حضرت عثمان بن عفان اسلام کے تیسرے خلیفہ ،داماد رسول اور جامع قرآن ہیں۔سلسہ نسب عبدالمناف پر رسول اللہﷺ سے جاملتا ہے۔حضرت عثمان ذوالنورین کی نانی پیارے آقاﷺ کی پھوپھی جان تھیں آپ سب سے پہلے اسلام قبول کرنے والے لوگوں میں چوتھے نمبر پر ہیں.آپ نے خلیفہ اول سیدنا صدیق اکبر کی دعوت پر اسلام قبول کیا تھا۔آپ کا لقب "غنی" اور کنیت "ذوالنورین" ہے۔ ذوالنورین کا مطلب ہے دو نور والا آپ کو اس لیے ذوالنورین کہا جاتا ہے کیوں کہ پیارے آقاﷺ کی دو صاحبزادیاں یکے بعد دیگر آپ کے نکاح میں آئیں۔منقول ہے کہ آج تک کسی انسان کو یہ سعادت نصیب نہیں ہوئی کہ اس کے عقد میں کسی نبی کی دو بیٹیاں آئی ہوں۔

	آپ سابقین اولین اور اول مہاجرین عشرہ مبشرہ میں سے ہیں اور ان صحابہ رضوان اللہ تعالی علیہم اجمعین میں سے ہیں جن کو خدا تعالی نے جمع قرآن کی عزت عطا فرمائی۔ابنِ ابی داؤد نے بسند صحیح سوید بن غفلہ سے روایت کی انہوں نے فرمایا: حضرت علی کا فرمان ہے کہ حضرت عثمان غنی کے بارے میں خیر ہی کہو۔کیوں کہ انہوں نے مصاحف(قرآن شریف) کے بارے میں جو کچھ بھی کیا صرف اپنی رائے سے نہیں بلکہ ہماری ایک جماعت کے مشورہ سے کیا گیا حضرت مولا علی نے مزید فرمایا کہ اگر میں خلیفہ ہوتا تو میں بھی وہی کرتا جو حضرت عثمان غنی نے کیا۔

	 

	مؤرخین لکھتے ہیں کہ خلیفہ دوم امیر المؤمنین حضرت عمر فاروق نے اپنی وفات سے قبل ایک کمیٹی تشکیل دی جس میں چھ صحابی حضرت عثمان غنی،حضرت مولا علی، حضرت طلحہ، حضرت زبیر، حضرت سعد بن ابی وقاص اور حضرت عبدالرحمن بن عوف رضوان اللہ علیہم اجمعین شامل تھے اس کمیٹی نے حضرت عثمان غنی کو خلیفہ نامزد کیا۔ آپ نے بارہ سال خلافت راشدہ کی ذمہ داریاں سرانجام دیں۔ آپ کے دور خلافت میں ایران اور شمالی افریقہ کا کافی علاقہ اسلامی سلطنت میں شامل ہوا۔

	تاریخ شاہد ہے کہ اسلام کے دشمنوں خاص طور پہ مسلمان نما منافقین کو خلافت راشدہ اک آنکھ نہ بھاتی تھی۔یہ منافق رسول اللہﷺ  سے بھی دنیاوی بادشاہوں کی طرح یہ توقع رکھتے تھے کہ وہ بھی اپنا کوئی ولی عہد مقرر کریں گے۔تاہم ان منافقوں کی ناپاک خواہش پر اس وقت کاری ضرب لگی جب امت نے حضرت ابوبکر صدیق کو اسلام کا پہلا متفقہ خلیفہ بنالیا۔سیدنا صدیق اکبر کی خلافت راشدہ کے بعد ان منافقوں کے سینوں میں اس وقت سانپ لوٹ گیا جب امت نے کامل اتفاق سے حضرت عمر فاروق کو خلیفہ اسلام چن لیا۔حضرت عمر فاروق کے بعد آپ کا خلیفہ منتحب ہونا بھی ان مسلمان نما منافقوں کے لیے صدمہ جانکناہ سے کم نہ تھا۔

	 

	ان منافقین نے حضرت عثمان غنی کی سخاوت ، شرم وحیا اور نرم دلی کا ناجائز فائدہ اٹھاتے ہوئے آپ کو شہید کرنے کی ناپاک سازش رچائی اور ایسے وقت میں کاشانہ خلافت کا محاصرہ کیا جب اکثر صحابہ کرام حج بیت اللہ کے لیے گئے ہوئے تھے۔آپ نے اپنی جان کی خاطر کسی مسلمان کو مزاحمت کرنے کی اجازت نہ دی۔شیر خدا حضرت علی اس صورت حال سے سخت پریشان تھے۔انہوں نے اپنے دونوں صاحبزادوں امام حسن اور امام حسین کے ہمراہ کئی صحابہ زادوں جن میں حضرت عبداللہ بن عمر اور حضرت عبداللہ بن زبیر بھی شامل تھے۔ان سب کو کاشانہ خلافت کی حفاظت پر مامور کیا۔

	تاہم خلیفہ سوم حضرت عثمان غنی چالیس روز تک محبوس رہے۔چالیس روز بعد باغی آپ کے گھر داخل ہوگئے ۔آپ اس وقت قرآن پاک کی تلاوت فرما رہے تھے اسی دوران باغیوں نے آپ کو شہید کر دیا۔اس دلخراش سانحہ میں آپ کی زوجہ کی انگشت مبارک بھی شہید ہو گئیں۔حضرت عثمان غنی کی شہادت کے بعد حضرت علی ابن ابی طالب نے خلافت راشدہ کے چوتھے خلیفہ کی حثیت سے خلافت سنبھالی۔

	ابنِ عساکر زید بن ثابت روایت کرتے ہیں کہ آقا دو جہاں حضرت محمد مصطفٰیﷺ  نے فرمایا: ایک دن عثمان میرے پاس سے گزرے اور اس وقت ایک فرشتہ میرے قریب تھا جس نے کہا یہ شخص (حضرت عثمان غنی) شہید ہو گا۔

	 

	یوم آزادی  !

	یوم آزادی پاکستان یا یوم استقلال ہر سال 14 اگست کو وطن عزیز میں آزادی کے دن کی مناسبت سے منایا جاتا ہے قوموں کی تاریخ میں آزادی کا دن بنیادی اہمیت کا حامل ہوتا ہے آزادی کا بنیادی مطلب یہ ہے کہ قوم کے افراد اپنے افکار ، نظریات اور فلسفے کے مطابق اپنی زندگیاں گزار سکیں پھر یہی افکار و نظریات قوموں کے تہزیبی ورثے کی بھی آئینہ داری کرتے ہیں ۔

	 

	اگر تاریخ کا مطالعہ کریں تو معلوم ہو گا کہ 14 اگست 1947 قربانیوں کی ایک لازوال داستان ہے تاریخ شاہد ہے کہ یہ دردناک داستان خون کی وہ لکیر ہے جس سے برصغیر کے مسلمانوں نے اپنی آنے والی نسلوں کے لیے علیحدہ وطن کا نقشہ کھینچا اور جن کے صدقے ہم آزاد فضاؤں میں سانس لے رہے ہیں۔توجہ طلب بات یہ ہے کہ ہمارے بزرگوں نے جو لازوال قربانیوں کی تاریخ رقم کی ان قربانیوں کا بنیادی مقصد کیا تھے؟

	کیا ہمارے بزرگوں نے اس لیے قربانیاں دیں کہ ہماری آنے والی نسلیں اور نوجوان 14 اگست کو موٹر بائیک کے سالنسر  وغیرہ اتار کر جی ٹی روڈ پہ ون ویلنگ کریں؟یا پھر اس لیے اتنے ظلم و ستم برداشت کیے کہ ہماری آنے والی نسلیں ہر سال یوم استقلال پر ریوڈیو ، ٹیلی ویژن اور انٹرنیٹ پہ براہ راست صدر پاکستان اور وزیر اعظم کی تقاریر دیکھ اور سن سکیں؟ یا پھر ہمارے اباؤ اجداد کی قربانیوں کا مقصد یہ تھا کہ جس ریاست کا حصول اسلام کے نام پر ہوا اسی ملک میں اسلام کو حقیر نظروں سے دیکھا جائے دین اسلام کو انتہا پسند اور تنگ نظر مذہب سمجھا جائے؟ یا پھر ہمارے اسلاف نے اتنی بربریت محض اس لیے برداشت کی کہ ہماری نسلوں کو 14 اگست کے روز کھڑے ہو کر پاکستان کا قومی ترانہ سننے کا موقع مل سکے؟

	 

	بصد معذرت! ہمارے ہاں یوم استقلال کے موقع پر خوب جشن منایا جاتا ہے اور اس کے ساتھ ساتھ تقریباً وطن عزیز میں موجود ہر چھوٹی بڑی عمارت کی چھت پہ سبز پر چم بھی لہرایا جاتا ہے اور بالخصوص درالحکومت اسلام آباد کو تو دلہن کی طرح سجایا جاتا ہے لیکن یوں محسوس ہوتا ہے کہ ہم صرف ایک دن کے لیے پاکستانی بنتے ہیں باقی 364 دن ہم اپنے پیارے ملک کو نوچ نوچ کے کھاتے ہیں اور ہمارا وطن ہم سے رحم کی بھیک مانگ رہا ہوتا ہے ہم اپنے ہی منتخب حکمرانوں کو گالیاں بکتے ہیں اور انہیں کرپٹ کہتے ہیں لیکن جہاں ہمیں کرپشن کرنے کا موقع مل جائے ہم بھی اس موقع کو غنیمت جانتے ہوئے ہاتھ صاف کر جاتے ہیں۔

	پاکستان کے مشہور و معروف دانش ور اور ادیب مرحوم اشفاق احمد صاحب اپنے پروگرام زاویہ میں ایک واقعہ بیان کرتے ہیں کہتے ہیں کہ ایک دفعہ میں اسلام آباد میں کسی شادی کی تقریب میں تھا وہاں مجھے ایک پیغام ملا کہ ایک بابا ہیں جو آپ سے ملنا چاہتے ہیں۔ چناں چہ میں ان سے ملنے پہنچ گیا جب میں ان کے پاس گیا تو کہنے لگے تم بڑی مٹھار مٹھار کی باتیں بناتے اور سناتے ہو میں تم کو warn کرتا ہوں۔ تم لوگ بہت بے خیال ہو گئے ہو ، تم لوگوں نے توجہ دینا چھوڑ دی ہے اور تم لوگ ایک خوف ناک منزل کی طرف رجوع کر رہے ہو۔باباجی کہنے لگے میں تم کو بتاتا ہوں یہ پاکستان ملک ایک معجزہ ہے یہ جغرافیائی حقیقت نہیں ہے۔تم بڑی بڑی باتیں کرتے ہو ،ہم نے یہ کیا ،سیاست کے میدان میں یہ کیا ، اپنے قائد کے پیچھے چلے ، ہم نے بڑی قربانیاں دی ہیں ۔ایسے مت کہو۔

	 

	پاکستان کا وجود میں آنا ایک معجزہ تھا ،اتنا بڑا معجزہ ہے جتنا بڑا قوم ثمود کے لیے اونٹنی کے پیدا ہونے کا تھا۔اگر تم پاکستان کو حضرت صالحؑ کی اونٹنی سمجھنا چھوڑ دو گے، تم رہو گے نہ تمہاری یادیں رہیں گی۔اشفاق صاحب مزید کہتے ہیں باباجی نے فرمایا کہ تم نے صالحؑ کی اس اونٹنی کے ساتھ اچھا سلوک نہیں کیا باون برس بیت گئے تم نے اس کے ساتھ وہی رویہ اختیار کیا ہوا ہے جو قوم ثمود نے کیا تھا اندر کے رہنے والوں اور باہر کے رہنے والوں دونوں کو warn کرتا ہوں تم سنبھل جاؤ ورنہ وقت بہت کم ہے ،اس اونٹنی سے جو تم نے چھینا اور لوٹا ہے اس کو لوٹاؤ ، اور باہر کے رہنے والو ساؤتھ ایشیا میں سارے ملکوں کو warn کرتا ہوں اس کو کوئی عام چھوٹا سا معمولی سا جغرافیائی ملک سمجھنا چھوڑ دیں۔یہ حضرت صالحؑ کی اونٹنی ہے ہم سب پر اس کا ادب و احترام واجب ہے۔

	اشفاق صاحب کہتے ہیں میں ان کی کسی بات کا کوئی جواب نہ دے سکا اور خوف زدہ ہو کے کھڑا رہا پھر ان کو سر جھکا کر سلام کیا اور واپس چلا آیا۔

	معزز قارئین! حقیقت بھی یہی ہے کہ ہم نے آج تک خدا تعالی کی اس عظیم نعمت اور اپنے بزرگوں کی لازوال قربانیوں کی قدر نہیں کی ہمیں تسلیم کرنا ہوگا کہ ہم آج تک آزادی کے بنیادی مقصد سے نا آشنا ہیں اب ہمیں سمبھل جانا چاہیے۔اس سے پہلے کے پانی سر سے گزر جائے ہم اپنے اس تہزیبی ورثے کی نہ صرف حفاظت کریں بلکہ اس کے ارتقاء میں بھی معاون ثابت ہوں اور ان مزاھم قوتوں کا بھی قلع قمع کریں جو اس ورثے کو تباہ کرنے پر آمادہ ہیں۔ہمیں اس چیز کا ادراک ہونا چاہیے کہ آزادی محض ایک دن کی انجوائے منٹ کا نام نہیں بلکہ آزادی بالعموم تاریخی ،سماجی، معاشی اور تہذیبی عوامل کے تحفظ اور بقا کا نام ہے۔

	 

	ہم اسی لائق ہیں !

	اس کی شرٹ کے اوپر کے دو بٹن کھلے تھے، گلے میں کالی ڈوری اور ایک بڑا سا تعویز لٹک رہا تھے بیلو رنگ کی پرانی سی جینز پہن رکھی تھی اور بال کانوں کی لو سے بھی نیچے جا رہے تھے ایک ہاتھ کی انگلیوں میں تین تین لوہے کے چھلے تھے دراز قد کے ساتھ ساتھ خوب صورت شکل و صورت بھی تھی۔وہ بڑے گھمنڈ سے اپنے دوست کے ساتھ حمام میں داخل ہوا اور وہاں موجود خالی کرسی پہ ٹانگ پہ ٹانگ رکھ کے بیٹھ گیا۔حمام والے نے سوالیہ نظروں سے دیکھا اور پوچھا بھائی تم آج کام پہ نہیں گئے؟تو ان صاحب نے زور دار قہقے کے ساتھ مونچھ کو بل دیتے ہوئے جواباً کہا کہ"میں کام پہ جاتا کب تھا جو آج نہیں گیا میں تو پچھلے چھ ماہ سے عیاشی کر رہا ہوں اور بڑے فخریہ انداز سے کہنے لگے (جے اسی وی کم ای کرنا اے تے فیر ویلا کون روے گا) یعنی اگر ہم نے بھی کام کرنا ہے تو فارغ کون رہے گا"۔

	اس نوجوان کے جا چکنے کہ بعد حمام والے سے استفسار کرنے پہ معلوم ہوا کہ موصوف کے والد محترم اس دنیا فانی کو خیر باد کہہ چکے ہیں، رہنے کہ لیے ذاتی رہائش بھی نہیں ہے جس گھر میں قیام پزیر ہیں مالک مکان اس کا دس سے بارہ ہزار ماہانہ کرایہ وصول کر رہا ہے اور ستم ظریفی یہ کہ والدہ لوگوں کے گھروں کا کام کاج کرتی ہےجس سے گھر کا ماہانہ کرایہ اور بل وغیرہ ادا ہوتا ہے اور غالباً دو بہنیں کسی فکیٹری میں کام کرتی ہیں جس سے بمشکل گھر کا دال دلیہ چلتا ہے۔

	قارئین کرام! یہ اپنی نوعیت کی پہلی کہانی نہیں ہے آپ اپنے ارگرد کا معائنہ کیجئے آپ کو سینکڑوں خاندانوں کی ایسی داستانیں مل جائیں گی کہ جن کے گھر کے مرد حضرات سارا سارا دن محلے کے کسی چوک چرواہے پہ بیٹھے سگریٹ کے کش لگاتے دیکھائی دیتے ہیں۔اور ان کی بیویاں ، مائیں ، بیٹیاں اور بہنیں کسی کے گھر ، فیکٹری یا پھر کسی چھوٹی موٹی انڈسٹری میں کام کرنے پر مجبور ہیں۔آپ اندازہ کیجئے کہ جس قوم اور ملک کے نوجوان فارغ رہنے پہ فخر و مباہات محسوس کرتے ہوں وہ قوم کیا خاک ترقی کر سکتی ہے؟

	 

	جس معاشرے کہ نوجوان محنت سے کتراتے ہوں، جہاں محض بارہ ہزار کی خاطر بیٹا اپنی سگی ماں کو موت کی گھاٹ اتار دے، جس مملکت خداداد کے نوجوان پھول جیسی ننھی بچیوں سے جنسی زیادتی کے بعد ان کو قتل کر دیں اور جس قوم کے نوجوان بلی سے اجتماعی جنسی زیادتی کرتے ہوں اس ملک میں ہم حضرت عمر فاروق جیسے حکمران اور عدل انصاف کی کیسے توقع کر سکتے ہیں؟عربی کا ایک مشہور معقولہ ہے کہ" جیسی قوم ہو گی ویسے ہی حکمران ہوں گئے" ہم یہ کیسے گلہ و شکوہ کر سکتے ہیں کہ اس قوم کو آج تک کوئی اچھا اور ایماندار حکمران نہیں ملا ؟ جبکہ اس کے برعکس ہمارا خود کا رویہ کیسا ہے؟ کیا ہم اس قابل ہیں کہ ہمارا لیڈر اور حکمران طیب اردگان جیسا ہو ؟

	بصد معذرت!  یقیناً ان سب سوالوں کا جواب " نہیں " ہی ہے۔اس ادنی طالب علم کی نظر میں ہم اسی لائق ہیں کہ ہم پر ایسے حکمران ہی مسلط ہوں جو محض اپنے ذاتی مفادات کی خاطر اقتدار سنبھالیں اور پانچ سال مکمل کر چکنے کے بعد لندن میں کسی لاعلاج بیماری کا بہانہ یا پھر سیاسی پناہ لے کر اس سیانی قوم کے لوٹے ہوئے پیسے سے باقی کی زندگی عیش و عشرت کی بسر کریں۔

	 

	تھوڑا بہت تو چلتا ہے نا !

	محرم الحرام سے قبل ایک دوست کی شادی کی تقریب میں جانے کا اتفاق ہوا ۔اس شادی خانہ آبادی میں ہمارے سنگی کے پیر و مرشد بھی رونق افروز تھے ۔ جب برات کی روانگی کا وقت آیا تو اتفاقاً نماز عشاء کا ٹائم ہو چکا تھا۔دولہے میاں نے گھر کی دہلیز سے باہر قدم رکھا اور ساتھ ہی ڈھول ڈھمکا اپنے عروج کو پہنچ گیا۔مسجد سے مؤذن اللہ اکبر کی صدائیں بلند کر رہا تھا اور یہاں پیر و مرشد کی زیر قیادت بینڈ باجے کے ساتھ دولہے میاں اپنی ہونے والی دولہن کو لینے جا رہے تھے۔اور مرشد بذات خود ڈھول کی تھاپ پہ بڑے اشتیاق سے دولہے میاں پہ پیسے نثار کر رہے تھے۔

	مزید ستم ظریفی ملاحظہ فرمائیے کہ اسی بینڈ باجے میں مریدین پیر و مرشد کی دست بوسی بھی کر رہے تھے۔پیر صاحب کی موجودگی میں محرم و غیر محرم کے پردے کا بھی کوئی خاص خیال نہیں رکھا گیا تھا۔میرا ناقص گمان ہے کہ اگر پیر صاحب کی تھوڑی سی گستاخی کر کے ان سے بصد احترام پوچھ لیا جاتا کہ حضور یہ بتائیں کہ کیا یہ تمام غیر شرعی رسومات تو نہیں ؟ تو یقیناً پیر صاحب کا یہی جواب ہوتا کہ بیٹا " تھوڑا بہت تو چلتا ہے نا"زندگی میں یہ دن دوبارہ نہیں آئے گا اس وجہ سے اتنی اجازت تو بنتی ہے نا۔

	طالب علم کی خام رائے کہ مطابق اگر یہ خاص دن زندگی میں ایک ہی دفعہ آنا ہے تو کیوں نا اس دن کو عین شریعت کے مطابق ہی گزارا جائے تاکہ آنے والی ازدواجی زندگی میں خدا تعالی کی رحمت و برکت شامل حال ہو۔

	قارئین اکرام ! ہمارے معاشرے کا المیہ یہ ہے کہ ہم نے پیر و مرشد کا معنی و مفہوم ہی تبدیل کر دیا ہے۔ ہم یہ سمجھتے ہیں کہ شاید پیر صاحب کی موجودگی میں ہم شریعت کی دھجیاں بھی اڑا دیں تو ہماری گرفت نہیں ہو گی۔اور پُر الم بات یہ ہے کہ آج کل ہمارے معاشرے میں جو پیر حضرات ہیں تقریباً تمام ہی ڈبہ پیروں کی فہرست میں آتے ہیں ماسوائے چند ایک کے۔یہ ڈبہ پیر اپنے اسمِ گرامی کے ساتھ رہبر شریعت تو ضرور لکھواتے ہیں البتہ شریعت سے ان کا تعلق دور دور تک دیکھائی نہیں پڑتا۔بس تمام ڈبہ پیروں نے اپنی اپنی دوکان داری کھول رکھی ہے۔

	 

	اور ہماری سیانی قوم شخصیت پرستی اور اندھی تقلید میں مبتلا ہو چکی ہے۔آپ سوشل میڈیا پہ مختلف تصاویر اور ویڈیوز ملاحظہ کر سکتے ہیں کہ کس طرح پیر صاحب غیر محرم عورتوں کے ساتھ بگل گیر ہو رہے ہیں۔سوال یہ ہے کہ کیا ان عورتوں کے باپ،بھائی، شوہر اور بیٹوں کی غیرت کا جنازہ نکل چکا ہے؟ حضور داتا گنج بخش علی ہجویری اپنی مشہور زمانہ کتاب " کشف المحجوب " میں لکھتے ہیں کہ: "اگر کوئی شخص آپ کو ہوا میں اڑ کر یا پانی پہ چل کر بھی دیکھا دے لیکن وہ شریعت محمدی کا پاسدار نا ہو تو وہ شخص جھوٹا ہے وہ پیر یا مرشد نہیں ہو سکتا"۔

	خدارا ! ہوش کے ناخن لیں اس اندھی تقلید سے باہر نکلیں اور علم دین حاصل کرنے کی طرف رجوع کریں۔اس " تھوڑا بہت چلتا ہے " سے ہم اپنا ہی نقصان کر رہے ہیں۔ آپ لغت سے پیر و مرشد کا معنی و مفہوم دیکھ لیں۔کسی بھی لغت میں یہ درج نہیں ہے کہ مرشد کے ہوتے ہوئے شریعت کی تمام حدیں توڑ دی جائیں۔ یاد رکھیں اگر پیر صاحب خود شریعت کے پابند نہیں تو بروز محشر پیر صاحب کی بھی پکڑ ہو گی۔ پیر و مرشد کی بیعت ضرور کیجئے لیکن اس غرض سے کہ ہم دین دار ہو جائیں۔مرشد وہی ہوتا ہے جو آپ کی آخرت سنوار دے اور جو آپ کو شریعت محمدی کا عادی بنا دے۔

	 

	شہادتِ نواسہ رسولﷺ !

	نواسہ رسولﷺ کی شہادت ایک عظیم سانحہ ہے جس کی مزمت کرنا بہر آئینہ ضروری ہے۔واقعہ کربلا تاریخ اسلام کا نہیں بلکہ تاریخ عالم کا ایک درد ناک سانحہ ہے۔

	یوں تو کربلا کی کہانی دردناک اور طویل ہونے کے ساتھ ساتھ تاریخی حقائق پر مبنی ہے جس کے اسباب اور پس منظر یہاں محدود الفاظ میں بیان کرنا محال اندیش ہے تاہم امام عالی مقام کی شہادت کے حوالے سے تاریخ کے اوراق کا مطالعہ کرنے سے معلوم ہوتا ہے کہ حضرت امام حسین کا سر تن سے جدا کرنے والے کا نام شمر تھا۔جبکہ بعض مؤرخین کا کہنا ہے کہ سنان بن انس نے سر مبارک کو تن سے جدا کیا تھا۔بلاشبہ یہ تاریخ اسلام کا نازک ترین وقت تھا۔وہ عظیم المرتبت ہستی جو رسول کریم اور پیغمبر امن ہو کر مبعوث ہوئی تھی اور جس نے تمام عمر آزادی،انصاف اور قیام امن کے لیے عظیم جدوجہد کی آج اسی نبی کی امت کی ایک جماعت اسی کے خانوادے کے ایک ایک فرد کو چن چن کر شہید کر چکی تھی۔

	اور اب اس کے نواسے کے خون کی پیاسی ہورہی تھی اور نواسہ رسولﷺ اپنے جد کے دین کی حرمت بچانے کے لیے اپنے خاندان کو بھینٹ چڑھا کر اب خود بھی تن و تنہا ہونے کے باوجود موت کو مرحبا کہتا ہوا مردانہ وار بڑھ رہا تھا اور دشمن ہر طرف سے یلغار کر رہا تھا تاکہ خاندان نبوت کی اس نشانی کو بھی صفحہ ہستی سے مٹا دے۔امام عالی مقام میدان جنگ میں تنہا تھے اور آپ کا حامی و مددگار سوائے خدا کے اور کوئی نہ تھا مگر پھر بھی شامی لشکر آپ کے مقابلے میں آتے ہوئے ہچکچاتا تھا۔آخر شمر اور دوسرے سرداران لشکر کی تنبیہ پر دشمن نے یورش شروع کر دی۔ہر طرف سے تیروں کی بارش شروع ہو گئی اور حضرت امام عالی مقام اس تیر باری کے باوجود گھوڑا بڑھاتے ہوئے دشمن کی صفوں میں گھس گئے۔

	 

	آپ کے حملوں میں بلا کی شدت تھی اور جو مقابلے پر آتا تھا وہ ہلاک یا زخمی ہو جاتا تھا۔"مالک بن بشر کندی" جو دیر سے تاک میں تھا جب آپ اس کے قریب سے گزرے تو اس ظالم نے تلوار کا ایک ایسا وار کیا جو سر مبارک پر پڑا اور کافی دور تک کاٹتا چلا گیا۔مگر اس شدید زخم نے بھی آپ کے حوصلوں کو پست نہ کیا اور اس حالت میں بھی آپ نے بھپرے ہوئے شیر کی مانند دشمن پر حملہ کر کے کئی آدمیوں کو خاک پر گرا دیا لیکن اب سارا جسم زخموں سے چور ہو رہا تھا بکثرت خون بہہ گیا تھا بھوک اور پیاس کی شدت نے بھی نڈھال کر دیا اور شمشیر زنی نے بھی تھکا دیا تھا۔

	چناں چہ دشمن سمجھ گیا کہ اب ان کی قوت مدافعت جواب دے گئی ہے اس لئے اس نے ہر طرف سے یلغار شروع کر دی اور شمر لعین نے یہ کہہ کر لوگوں کو غیرت دلائی کہ " تمہاری مائیں مر جائیں تم ایک پیادے کو نہیں مار سکتے تف ہے تمہاری مردانگی پر اگر تم لوگ ایک ایک کنکری پھینکو تو حسین دب کر مر جائے بڑھو بڑھو اپنے نام اور خاندان کو رسوانہ کرو۔" اس جوشیلی تقریر نے اہل کوفہ کی ہمت بندھا دی ان کے پیادوں ، سواروں  ، نیزہ بازوں اور تیر اندازوں غرض سب نے مل کر امام عالی مقام پر یکبارگی حملہ کیا۔اس حملے میں "زرعہ بن شریک تمیمی" نے آگے بڑھ کر تلوار کا وار کیا جس سے آپ کا بازو زخمی ہو گیا دوسرا حملہ ظالم "سنان بن انس" نے نیزے سے کیا اور جب آپ زمین پر گر پڑے تو پھر اسی لعین سنان بن انس نے آگے بڑھ کر نواسہ رسولﷺ اور  حضرت مولا علی شیر خدا کے لخت جگر امیر عالی مقام امام حسین کا سر تن سے جدا کر دیا۔

	(تاریخ طبری۔تاریخ الکامل تنفیح الشہادتین۔تزکرہ الحسنین روضتہ الشہداء)

	 

	شہادت امام حسین کے بارے بات کرتے ہوئے ایک مشہور عربی مؤرخ "عمر ابوالنصر" نے تحریر کیا ہے کہ اصل بادشاہت اللہ تعالی کے دست قدرت میں ہے اور وہ اپنے بندوں میں سے جسے چاہتا ہے اسے انعام سے سرفراز کرتا ہے کسی بندے کی طاقت نہیں کہ خدا تعالی کی منشاء کے بغیر وہ یا اس کا بیٹا بادشاہت پر قائم رہ سکے اس بادشاہت کا حشر جو حضرت امیر معاویہ نے اپنے بیٹے کو دی سب کے سامنے ہے۔حضرت امیر معاویہ یہ سمجھتے تھے کہ انہوں نے اپنی زندگی میں سلطنت کو اس قدر مضبوط کردیا ہے کہ اس کے بعد کسی شخص کی یہ مجال نہیں ہوگی کہ وہ ان کے بیٹے یزید کے اقتدار کو چیلنج کر سکے لیکن اللہ تعالی کو کچھ اور ہی منظور تھا حضرت امیر معاویہ کی آنکھیں بند ہوتے ہی ان کی چھوڑی ہوئی سلطنت کا شیرازہ درہم برہم ہونے لگا حضرت امام حسین رضی اللہ تعالی عنہ کی شہادت نے لوگوں کے دلوں میں ایسی آگ لگا دی تھی جو کسی وقت بھی بجھ نہ سکی اور بالآخر ایک صدی سے بھی کم عرصے میں نہایت درد ناک طور پر بنو امیہ کا خاتمہ ہوگیا۔

	قارئین کرام!  اللہ تعالی کے پیارے رسولﷺ  کے پیارے نواسے حضرت امام حسین نے کربلا کے میدان میں حق و صداقت کا جو علم بلند کیا اور خود کے اور اپنے ساتھیوں کے خون سے جو تاریخ رقم کی وہ حق و صداقت کی راہ پر چلنے والوں کے لیے ایک عظیم اور بے نظیر مثال ہے لوگ رہتی دنیا تک اپنے اپنے انداز میں آپ کو خراج تحسین پیش کرتے رہیں گے آپ کی ثابت قدمی ، استقامت اور حق گوئی کو نہایت ہی عقیدت و احترام سے سلام پیش کیا جاتا رہے گا۔

	      پیاسا حسین کو کہوں اتنا تو بے ادب نہیں

	      لمسِ  لب  حسین  کو  ترسا ہے آب ریت پر

	 

	 


دوکانداری   !

	اس کمرے میں تقریباً بیس سے پچیس افراد کا مجمع تھا یہ لوگ ہمارے عزیز دوست کی دعوت پہ ان کے والد گرامی کے ایصال ثواب کے لیے جمع ہوئے تھے۔دوست نے ایصال ثواب کی اس بزم میں اپنے پیر و مرشد کو بھی مدعو کیا تھا۔جن کا خصوصی بیان اور خطاب تھا۔ خاکسار کا خیال تھا کہ پیر صاحب اس اتنی پیاری مجلس میں ہم جیسے کم فہم لوگوں کو اصلاحی باتیں سمجھائیں گئے یہ ہمیں بتائیں گے کہ والدین کی خدمت کی کیا فضیلت ہے اور کس طرح اولاد اپنے ماں باپ کے لیے صدقہ جاریہ بن سکتی ہے اور اس کے ساتھ ساتھ اپنی موت کو یاد کرتے رہنے اور گناہوں سے بچتے رہنے کی بھی ترغیب دلائیں گے۔

	 

	لیکن جب محترم کا بیان شروع ہوا تو میرے تمام خیالات غلط ثابت ہوئے۔ پیر صاحب کا موضوع گفتگو "شان اولیاء" تھا وہ اولیاء کرام کی شان و فضیلت بیان کر رہے تھے اس حوالے سے انہوں نے اپنی طرف سے بڑی مدلل مثال پیش کی وہ مثال آپ بھی ملاحظہ کیجیے لیکن اس سے پہلے یہ ادنی طالب علم کچھ خدشات اور انکی تھوڑی سی وضاحت پیش کرنا چاہتا ہے خدشات یہ ہیں کہ میرے چند دوست احباب کے رویوں سے محسوس ہو رہا ہے کہ عنقریب بندۂ ناچیز پہ گستاخ ہونے کہ ساتھ ساتھ خارجی اور نجدی ہونے کا فتویٰ صادر کردیا جائے گا اور وضاحت یہ ہے کہ میں پیری مریدی کے بلکل بھی خلاف نہیں ہوں بلکہ الحمداللہ خاکسار خود مولانا الیاس عطار قادری دامت برکاتم اللہ عالیہ کا مرید ہے۔ 

	قارئین!  اب آپ پیر صاحب کی مثال ملاحظہ فرمائیے اور اندازہ کیجیے کہ ڈبہ پیروں نے کس طرح اپنی دوکانداری چمکا رکھی ہے۔فرمانے لگے کہ حضرت نوحؑ نے تقریباً نو سو سال تبلیغ کی اس کے باوجود آپؑ پر صرف چند لوگ ایمان لائے اور دوسری طرف ہمارے خواجہ معین الدین چشتی اجمیری نے ایک نظر اٹھائی اور نوے لاکھ لوگوں کو مسلمان کر دیا۔مطلب کہ اب اپنی دوکانداری چمکانے کے لیے ہماری سیانی قوم کو یہ بتلایا جا رہا ہے کہ معاذاللہ ایک ولی کی شان اور فضیلت نبی سے زیادہ ہے۔

	بلاشبہ تاریخ شاہد ہے کہ برصغیر پاک و ہند میں دین اسلام کی اشاعت صوفیاء کرام نے ہی کی اور اس بات میں کوئی دو رائے نہیں کہ شاید ہمارے اباؤ اجداد نے ان صوفیاءکرام کی محنت اور کوششوں سے ہی اسلام قبول کیا ہو۔لیکن اس کا ہر گز یہ مطلب نہیں کے ان اولیاءکرام کا مقام و مرتبہ کسی نبی سے بلند و بالا ہو سکتا ہے۔اصل مسئلہ یہ ہے کہ ہماری تربیت ہی کچھ ایسی کی جا رہی ہے ہم نے علماء اکرام کو چھوڑ کر منبر رسول پہ "مولبیوں" اور ڈبہ پیروں کو براجمان کر رکھا ہے جو جھوٹ اور سچ ملا کر محض اپنی دوکان داری چمکا رہے ہیں اور اس کے ساتھ ساتھ اگر آپ کسی ولی اللہ پہ لکھا کوئی کتابچہ خرید لیں اس کتابچہ میں ولی کو اللہ والا کم اور جادوگر ذیادہ ثابت کرنے کی کوشش کی جا رہی ہوتی ہے۔میری آستانوں ، پیروں اور گدی نشینوں سے مؤدبانہ درخوست ہے کہ اس قوم پر رحم کریں۔

	 

	منقول ہے کہ مولوی صاحب خطاب فرما رہے تھے جس میں انہوں نے غالباً کسی نبی یا ولی کا نام لے کر کہا کہ وہ بڑے "با غیرت "تھے۔یہ سنتے ہی عوام نے مولوی صاحب کی پھینٹی لگا دی۔آپ خود سوچیں جس قوم کو "با"اور "بے" کا فرق معلوم نہ ہو کیا وہ قابل رحم نہیں ہے ؟ خدارا! پیر صاحبان چھوڑ دیں اب اپنی دوکانداری چمکانا لوگ آپ کو مانتے ہیں فالو کرتے ہیں اس لحاظ سے اللہ تعالی نے آپ پر ایک بھاری ذمہ داری عائد کی ہے لہذا  آپ لوگوں کی رہنمائی کا سبب بنیں نا کہ گمراہی کا۔

	 

	مکس مٹھائی  !

	حاجی صاحب ایک سیاسی اور کاروباری شخصیت ہونے کے ساتھ ساتھ کافی حد تک دین دار بھی ہیں۔ یہ تبلیغی جماعت کے ساتھ دین اسلام کی اشاعت اور لوگوں کی اصلاح کے لیے چالیس دن کا سفر بھی کرتے ہیں اور نماز پنجگانہ کے بھی پابند ہیں۔ ان کے اپنے علاقے میں کسی کی اتنی جسارت نہیں کے ان سے دینی یا سیاسی معاملات میں بحث کرے کیوں کہ یہ اپنے علاوہ تمام کو ان پڑھ اور جاہل سمجھتے ہیں البتہ اس ضمن میں شاید ایک نمایا وجہ یہ بھی ہے کہ حاجی صاحب اپنے حلیے اور انداز گفتگو سے سخت مزاج اور رعب دار انفرادیت رکھتے ہیں

	حاجی صاحب کو چند ایک چیزیں سخت ناگوار بھی گزرتی ہیں جن میں سرفہرست بعداز نماز فجر اونچی آواز سے قرآن شریف کی تلاوت کرنا یا سننا اور اس کے ساتھ ساتھ محلے کی مسجد میں کسی جلسے وغیرہ میں ساؤنڈ سسٹم کی اونچی آواز، حاجی صاحب کا ماننا ہے کہ ایسی تمام چیزیں جو بزرگوں یا بیمار افراد کے لیے ڈسٹربنس کا باعث بنیں وہ عبادات میں شمار نہیں کی جاسکتیں۔خاکسار حاجی صاحب کے مؤقف کی مکمل تائید کرتا ہے کیوں کہ بلاشبہ اسلام بھی یہی تعلیم دیتا ہے کہ آپ کے کسی بھی عمل سے دوسرے لوگوں کو اذیت نا پہنچے۔

	 

	لیکن دوستو بات کچھ یوں ہے کہ حاجی صاحب کی صاحبزادی کی شادی کے موقع پر حاجی صاحب کا تمام دین داری اور اسلام پسندی کا لبادہ کھل کر سامنے آگیا منظر یہ تھا کہ حاجی صاحب کی بیٹی کی مہندی کا پروگرام تھا جس میں موصوف کے صاحبزادے اپنی ہمشیرا کی مہندی کے پروگرام میں ڈھول کی تھاپ پر بھنگڑا ڈال رہے تھے۔آپ مزید حماقت ملاحظہ فرمائیے ساری رات اونچی آواز سے ڈسکو میوزک اور ڈانس چلتا رہا، تب خود حاجی صاحب کی طرف سے بزرگوں کا خیال رکھا گیا اور نا ہی کسی بیمار فرد کا المختصر ساری رات بے حیائی کی انتہا ہوتی رہی۔

	قارئین اکرام!  سوال طلب بات یہ ہے کہ کیا ہم نے دین متین کو یتیم سمجھ رکھا ہے؟ یا پھر ایسا ہے کہ ہم نے اسلام کو مکس مٹھائی کی مانند سمجھا ہے کہ جس کو برفی پسند ہے وہ برفی اٹھا لے اور جس کو گلاب جامن کھانا ہے وہ گلاب جامن اٹھا لے غرض اپنی پسند کے علاوہ باقی کو چھوڑ دیا جائے۔بس یہی سمجھا جائے کے جو ہم کر یا بول رہے ہیں وہی حق اور اسلام ہے باقی تمام لوگ جاہل ہیں کیا یہ دین اسلام کے ساتھ کھلا تضاد نہیں؟ 

	 

	بصد معذرت! ہم اپنے پیارے دین کے ساتھ بھی مخلص نہیں ہیں ہم نے یہاں بھی منافقانہ رویہ اپنا رکھا ہے اور ہم " حق" بھی اپنی مرضی کا سننا اور بولنا چاہتے ہیں۔ہم نماز پنجگانہ ادا کرنے کے ساتھ ساتھ اگر تاریخ اسلام کی چند ایک کتب کا مطالعہ کر لیں، چار دن کسی تبلیغی جماعت کے ساتھ گزار لیں یا پھر خوش بختی سے حج و عمرہ کی سعادت نصیب ہو جائے تو ہم خود کو نیک، متقی اور مفتی سمجھ بیٹھتے ہیں پھر ہم اپنے عزیز و اقارب، دوست احباب اور ہمسایوں پر تو اپنی دین داری کا رعب جھاڑتے ہی ہیں البتہ اس کے ساتھ ساتھ ہم علماء اکرام کہ" جنہوں نے تقریباً اپنی تمام عمر دین اسلام کی اشاعت کے لیے صرف کر دی ہو" ان کو بھی جوتے کی نوک پہ رکھتے ہیں۔بہر خدا ! اسلام کو مکس مٹھائی کے ڈبے کی طرح نا اپنائیں کہ جو مسئلہ اپنے مطلب کا ہو اسے قبول کر لیا جائے اور باقی کو "ذیادہ میٹھا کھانے سے دانت خراب ہو جاتے ہیں " کہہ کر چھوڑ دیا جائے۔

	 

	معذرت چاہتا ہوں  !

	خاکسار کے سابقہ کالم "وہ بھی انسان ہیں" میں ایک معمولی سی کاوش کی گئی تھی کہ جو ہمارے معاشرے کے ائمہ مساجد ہیں ان لوگوں کو جو مسائل درپیش ہیں ان مسائل کو اجاگر کیا جائے تاکہ جو ہمارے معاشرے کی بااثر کاروباری شخصیات ہیں جن کو اللہ تعالی نے بے شمار وسائل عطا کیے ہیں اور جو راہ خدا میں بلاشبہ لاکھوں روپے دے رہے ہوتے ہیں مسجد کی تعمیر و آرائش کے لیے وہاں وہ کاروباری شخصیات ائمہ مساجد کا بھی خیال کریں کیوں کہ ہم اگر وطن عزیز کے طول و عرض کا معائنہ کریں تو معلوم ہو گا کہ مساجد تو ہم لوگ خوبصورت بنا ہی رہے ہیں اور شاید ہم ثواب کے مستحق بھی ہوں لیکن بنظر غائر دیکھا اور پرکھا جائے تو اس بات کا باآسانی اندازہ لگایا جاسکتا ہے کہ ائمہ مساجد کا ماہانہ وظیفہ وہی دس سے بارہ ہزار روپے ہے ما سوائے چند ایک کے۔

	 

	اس کالم کو تحریر کرنے کے لیے جو شروع میں تمہید باندھی گئی تھی مدعا پیش کرنے کے لیے اس میں ایک امام مسجد کی مثال اور کہانی بیان کی گئی تھی اس غرض سے کہ یہ محض ایک مسجد کے امام کی کہانی ہے اور الحمد اللہ وطن عزیز میں تو لاکھوں مساجد ہیں اور اگر ہم بغور جائزہ لیں تو تقریباً تمام ائمہ مساجد کی اسی نوعیت کی کہانی دیکھنے, پڑھنے اور سننے کو ملے گی۔طالب علم کے چند دوست احباب کو وہ داستان سخت ناگوار گزری وہ بھائی معترض ہیں کہ آپ نے اپنے کالم میں علاقے کے امام مسجد کی کہانی کیونکر تحریر فرمائی جبکہ آپ پس منظر سے واقف بھی نہیں ہیں۔آپ کی اس تصنیف سے مسجد کی انتظامیہ کی دل آزاری ہوئی ہے آپ انتشار پھیلا رہے ہیں اور آپ محض امام مسجد کی خوشامد کر رہے ہیں 

	مجھے اپنے ان عزیز دوستوں (جو میرے بڑے بھائیوں کی طرح ہیں) کی منطق سمجھ نہیں آ رہی ایک طرف ان کا کہنا ہے کہ جو لکھا گیا وہ بالکل درست اور سچ ہے اور دوسری رائے ان کی یہ ہے کہ محلے کے امام مسجد کی کہانی کیوں بیان کی گئی کیوں کہ ابھی چار ماہ پہلے ہی تو مسجد انتظامیہ نے حافظ صاحب کا ماہانہ وظیفہ بڑھا کر بارہ ہزار روپے کیا ہے(میں پہلے پیراگراف میں بتلا چکا ہوں کہ کہانی کیوں بیان کی گئی) لہذا آپ کی اس تحریر کی وجہ سے محلے اور مسجد کا ماحول خراب ہوگا اور خاکسار کے ان دوستوں کا یہ بھی کہنا ہے کہ ایسے لکھاری کو دومنٹ میں ٹھپ کر دیا جاتا ہے کیوں کہ کورٹ بھی یہیں ہے,کچہری بھی اور تھانہ بھی۔

	 

	میں ان اپنے بڑے بھائیوں سے عاجزانہ عرض کرنا چاہوں گا کہ اختلاف اور مخالفت دو الگ الگ چیزیں ہیں۔کہا جاتا ہے کہ اختلاف نظریے سے ہونا چاہیے کسی کی ذات سے نہیں,بلاشبہ ہر انسان کو اختلاف رائے کا حق ہے تاہم اگر آپ کو اس بندۂ ناچیز کے نظریے سے اختلاف ہے تو بڑے بھائی میں نے ائمہ مساجد کے مسائل بیان کرنے کی کوشش کی۔آپ مجھ سے عمر اور عقل و فہم دونوں میں بڑے ہیں جو اختلاف کرنے کا مناسب طریقہ ہے وہ اپنائیے آپ بھی قلم اٹھائیے اور میرے دلائل کا رد کیجیے آپ ائمہ مساجد کو جو سہولیات میسر ہیں ان پر قوی دلائل کے ساتھ ایک لمبا چوڑا مضمون تحریر فرما دیجیے تاکہ جو بندۂ ناچیز کی تصنیف سے انتشار پھیل رہا ہے اسے روکا جا سکے اور اگر ایسا ممکن نہیں تو طالب علم معزرت چاہتا ہے اپنے ان عزیز بھائیوں سے جن کی دل شکنی ہوئی تصنیف کی وجہ سے۔تاہم آئندہ کے لیے میں دوست احباب سے مؤدبانہ کہنا چاہوں گا کہ اللہ کے فضل سے ہمیشہ سچ لکھتا رہوں گا لیکن جو میں خدا تعالی کے فضل سے لکھوں گا میں اس کی وضاحت پیش کر سکتا ہوں, پڑھنے کے بعد جو آپ سمجھیں گے میں اس کی وضاحت پیش کرنے سے قاصر ہوں۔

	 

	حضرت داتا گنج بخش علی ہجویری

	آپ کا اسم گرامی خود آپ کی تحریر کے مطابق "علی بن عثمان جلابی یا علی بن عثمان بن علی الجلابی الغزنوی ہے" ہجویر اور جلاب غزنین(مشرقی افغانستان) کے دو گاؤں ہیں شروع میں آپ کا قیام یہیں رہا اس مناسبت سے کبھی آپ خود کو جلابی اور کبھی ہجویری تحریر فرماتے تھے۔آپ برصغیر پاک و ہند میں داتا گنج بخش کے لقب سے مشہور و معروف ہیں۔گنج بخش کا لقب حضرت خواجہ غریب نواز نے مزار پر چلہ کشی کے بعد بوقت رخصت ایک الوداعی منقبت میں پیش کیا تھا۔

	 

	آپ کا سلسلہ نسب جس پر آپ کے اکثر سوانح نگاروں نے اتفاق کیا ہے یہ ہے " حضرت علی ہجویری بن عثمان بن سید علی بن عبدالرحمن بن شجاع بن ابوالحسن علی بن حسن اصغر بن زید بن حضرت امام حسن بن حضرت علی بن ابی طالب رضوان اللہ تعالی علیہم اجمعین ہے" چنانچہ اس طرح آپ ہاشمی سید ہیں اور آپ کا سلسلہ نسب آٹھویں پشت میں حضرت علی کرم اللہ وجہہ سے ملتا ہے۔(کشف المحجوب)

	صحابہ اکرام رضوان اللہ تعالی اجمعین کے دور کے بعد تابعین کا دور شروع ہوتا ہے اس کے بعد تبع تابعین, تبع تابعین کے بعد متاخرین آپ کا شمار دور متاخرین کے عظیم صوفیاء اور اکابرین میں ہوتا ہے۔

	تاریخ کے مطالعہ سے معلوم ہوتا ہے کہ آپ نے روحانی تعلیم جنیدیہ سلسلے کے بزرگ ابو الفضل محمد بن الحسن ختلی سے پائی یوں حضرت داتا صاحب تصوف و طریقت میں جنیدی مسلک کے تابع تھے اس طرح وہ شریعت میں سنی حنفی المذہب تھے چنانچہ جہاں جہاں وہ حضرت امام اعظم کا نام نامی لکھتے ہیں وہ وہاں کمال احترام کو ملحوظ رکھتے ہیں۔آپ اپنی کتاب کشف المحجوب میں ایک جگہ امام اعظم کا ذکر اس طرح کرتے ہیں"امام اماماں،مقتدائے سنیاں ،شرف فقہا ،اعز علماءابو حنیفہ نعمان بن ثابت الخراز رضی اللہ عنہ" (کشف المحجوب)

	 

	آپ اپنے پیر و مرشد کے حکم سے خدا تعالی کے دین کی تبلیغ و اشاعت کے لیے سلطان محمود غزنوی کے بیٹے ناصر الدین کے زمانے 1030 تا 1040ء میں ہندوستان لاہور تشریف لائے آپ سے پہلے آپ کے پیر بھائی حسین زنجانی اس خدمت پر مامور تھے۔اس لیے جب آپ کو لاہور آنے کا حکم ہوا تو آپ فرماتے ہیں کہ میں نے شیخ سے عرض کیا کہ حضور وہاں پہلے سے ہی حسین زنجانی موجود ہیں میری کیا ضرورت ہے؟ لیکن شیخ نے فرمایا نہیں تم جاؤ فرماتے ہیں میں رات کے وقت لاہور پہنچا اور صبح کو حسین زنجانی کا جنازہ شہر سے باہر لایا جا رہا تھا۔لاہور میں آپ کے قیام کے دوران ہزاروں بے ہدایتوں نے آپ سے ہدایت پائی اور تاریخ گواہ ہے کہ آپ نے ہزاروں مشرکوں کے دلوں سے کلمہ توحید پڑھا کر زنگ کفر و شرک کو دور فرمایا حضرت داتا صاحب نے لاہور میں قیام فرمانے کے بعد اپنا تمام وقت تبلیغ اسلام اور تصنیف و تالیف میں صرف فرمایا دربار شاہی سے آپ کا کسی قسم کا کوئی تعلق نہیں تھا تبلیغ اسلام کا جو کام آپ نے شروع فرمایا تھا اس کو بعد میں آنے والے اکابرین اور صوفیاء نے اپنے پاکیزہ اور اعلی کردار سے اسلام کی سچی اور پاکیزہ تصویر پیش کر کے پایہ تکمیل کو پہنچایا۔

	آپ کا مزار انوار لاہور میں ہے اس نسبت سے لاہور کو داتا کی نگری بھی کہا جاتا ہے لاہور کی سر زمین اس پر جتنا بھی فخر کرے کم ہے کہ ایک ایسی برگزیدہ اور بلند پایہ ہستی یہاں آرام فرما ہے جس کی آمد نے ہند کے اس عظیم خطہ میں شمع ایمان افروزاں کی۔آپ کا مزار لاہور میں آج بھی انوار و تجلیات کا مرکز ہے۔یہاں عوام بھی حاضر ہوتے ہیں, صوفی اور عالم بھی۔ہر ایک یکساں عقیدت کے ساتھ آتا ہے۔یہاں کی فضا میں ہر وقت اور ہر لمحہ ذکر خدا اور ذکر رسولﷺ جاری و ساری رہتا ہے۔ اور بہت سے لوگ آپ کے وسیلہ سے خدا تعالی کا قرب اور اللہ کریم سے اپنی مشکلات کا حل پاتے ہیں۔

	 

	وہ بھی انسان ہیں  !

	حافظ صاحب کو تقریباً دس سے بارہ سال بیت چکے ہیں اپنے علاقے کی مسجد میں امامت کے فرائض سر انجام دیتے ہوئے یہ امامت کے ساتھ ساتھ مسجد کی صفائی ستھرائی کا بھی خاص خیال رکھتے ہیں یہاں تک کے یہ مسجد کے ٹوئلٹ تک خود صاف کرتے ہیں۔یہ بعداز نماز فجر تقریباً ستر سے اسی بچوں اور بچیوں کو قرآن شریف کی تعلیم بھی دیتے ہیں یہ نماز کے لیے دو منٹ تاخیر سے پہنچنے پر نمازیوں کی تنقید بھی برداشت کرتے ہیں اس کے باوجود حافظ صاحب کا ماہانہ وظیفہ محض بارہ ہزار روپے ہے۔یہ شادی شدہ بھی ہیں اور خدا تعالی کے فضل سے تین بچوں کے باپ بھی۔سوال یہ ہے کہ حافظ صاحب اس انتہائی محدود وظیفے میں گزارہ کیسے کر رہے ہیں؟

	اس سوال کا جواب ملاحظہ فرمائیے اور اندزہ کیجیے کہ ہم کتنے بے حس اور بے قدرے لوگ ہیں۔حافظ صاحب امامت کے ساتھ ساتھ سرجیکل(میڈیکل انسٹرومینٹس) کا کام کرتے ہیں یہ صبح تقریباً سات بجے خراد مشین( لیتھ مشین) پہ کھڑے ہو کے کام کا آغاز کرتے ہیں اور مسلسل چھ گھنٹے کھڑے رہ کر کام کرتے ہیں اس دوران ان کے ہاتھ اور کپڑے گندے اور میلے ہو جاتے ہیں(جو طالب علم کی خام رائے کے مطابق کسی امام مسجد کے لیے مناسب نہیں ہے) نماز ظہر کے لیے یہ جلدی سے کپڑے تبدیل کرتے ہیں اور مسجد روانہ ہو جاتے ہیں۔یہ نماز سے فارغ ہو کر دوبارہ اپنے کپڑے تبدیل کرتے ہیں اور پھر کام شروع کر دیتے ہیں نماز عصر تک دوبارہ یہی کام کرتے ہیں یہ پھر نماز مغرب اور عشاء کے بعد بچوں کو قرآن پاک کے ٹیویشن وغیرہ پڑھاتے ہیں۔یوں حافظ صاحب کی دن رات کی محنت و مشقت کے بعد امامت کے وظیفے سمیت ایک ماہ کے محض پچیس سے تیس ہزار روپے بنتے ہیں۔

	 

	محترم قارئین! توجہ طلب بات یہ ہے کہ جس سوسائٹی,علاقے یا محلے میں بااثر کاروباری شخصیات ہوں جن کی ماہانہ آمدن بھی لاکھوں میں ہو جو اپنے بچوں کی تعلیم کے لیے ماہانہ دس دس ہزار روپے فیس ادا کرتے ہوں اور جن کے بچوں کی شادی تو درکنار برتھ ڈے بھی ہوٹلوں میں منعقد ہوتے ہوں اور ستم ظریفی یہ کہ وہ کاروباری شخصیات امام صاحب کے مقتدی بھی ہوں۔ان کی موجودگی میں امام صاحب کو اپنے بیوی بچوں کا پیٹ پالنے کے لیے دربدر کی ٹھوکریں کھانا پڑیں۔کیا یہ کھلا تضاد نہیں؟ کیا آئمہ مساجد انسان نہیں؟کیا ان کا من نہیں کرتا کہ ہمارے بچے بھی معیاری تعلیم حاصل کریں؟ 

	المیہ یہ ہے کہ ہماری سیانی قوم بھی پیسہ وہاں خرچ کرتی ہے جہاں واہ واہ ہو۔ مثال کے طور پر مسجد کے ٹوئلٹ بہترین ہوں گے اچھا بھلا کام چل رہا ہوگا۔رانا صاحب,مرزا صاحب یا حاجی صاحب ان کو مسمار کروائیں گے اور دوبارہ ٹائیل پتھر لگوا کر تعمیر کر دیے جائیں گے۔مطلب کے جہاں دس روپے صرف کرنے ضرورت نہیں تھی وہاں پچاس سے ساٹھ ہزار روپے داغ دیے جائیں گے اس کے برعکس چاہے امام مسجد ہمارے لیے,ہمارے بچوں کے لیے اور اہل علاقہ کے لیے دن رات محنت کرے اور چاہے ان کے گھر کا چولا ٹھنڈا پڑا ہو اس سے کوئی سروکار نہیں بس حاجی صاحب, ملک صاحب اور چوہدری صاحب کی بلے بلے ہونی چاہیے۔ اگر ہم مسجد کی بناوٹ اور سجاوٹ پر لاکھوں روپے خرچ کر سکتے ہیں تو کیا ہم امام صاحبان کا پندرہ بیس ہزار روپے وظیفہ نہیں بڑھا سکتے؟

	خدارا ! ان اللہ کے بندوں کا بھی خیال کیجیے وہ بھی انسان ہیں اسی دنیا کا حصہ ہیں۔بلاشبہ اللہ تعالی نے ان کو اپنے دین کی خدمت کے لیے منتخب کیا اور میرے ناقص خیال کے مطابق یہ لوگ اپنے فرائض بھی بخوبی انجام دے رہے ہیں۔ لیکن ضرورت اس امر کی ہے کہ وہ لوگ دین کی خدمت پر متعین ہیں تو ہمیں چاہیے کہ ہم ان کی خدمت کریں کیوں کہ دیکھا جائے تو یہ سفید پوش اور عظیم لوگ ہمارے بچوں کے بھی خادم ہیں۔

	 

	کونسا اسلام نافذ کریں ؟

	مرحوم اشفاق احمد صاحب اپنے دوست سے ملنے گے اور کہنے لگے کہ! میں کافی عرصے سے جمعہ پڑھنے کے لیئے مساجد بدل رہا ہوں، لیکن کسی بھی مولوی کی تقریر میں مزا نہیں آرہا۔اشفاق صاحب کے دوست سمجھے شاید اشفاق صاحب مولویوں کی بے تکی تقریروں سے تنگ آئے ہوئے ہیں، جواباًکہنے لگے ،آپ یہاں ڈیفنس میں آکر جمعہ ادا کیا کریں، یہاں سب مولوی ایک ڈسپلن کے تحت گفتگو کرتے ہیں اور خاموشی سے نماز پڑھاتے ہیں۔ اشفاق صاحب نے کہا، نہیں یار! مسٔلہ یہ نہیں، دراصل مجھے کوئی ایک مولوی بھی ایسا نہیں ملا جو کہتا ہو کہ سؤر کا گوشت کھانا حلال ہے۔

	یہ ایک ایسی کڑوی حقیقت ہے جسے مملکت خداداد کا سیکولر اور لبرل طبقہ ماننے سے انکاری ہے ان کی نزدیک مولوی اور منبر فرقہ واریت اور انتشار پھیلانے کے علاوہ اور کچھ نہیں کر رہا۔ اہل مذہب اگرچہ یہ چاہتے ہیں کہ وطن عزیز میں اسلامی قوانین کا بول بالا ہو تاہم پاکستان کے سیکولر اور لبرل دانشوار ایسا ہر گز نہیں چاہتے جب بھی اسلام نافذ کرنے کی بات ہو تو یہ دانشور طنزاً پوچھتے ہیں کہ ملاں جی کونسے فرقے کا اسلام نافذ کیا جائے؟ اہل تشیع  , اہلحدیث ,دیوبندی یا پھر بریلوی مسلک کا ؟

	 

	آپ کسی بھی مسلک کی فقہ کی کتابوں کا مطالعہ کر لیں  کسی بھی مسلک نے زنا کو جائز قرار نہیں دیا , کسی بھی فرقے نے رشوت کا لین دین جائز قرار نہیں دیا, شریعت محمدی میں ایک دن میں پانچ نمازیں فرض ہیں کوئی بھی فرقہ یہ نہیں کہتا کہ چھ نمازیں فرض ہیں ,کسی بھی مسلک نے یہ فتوی صادر نہیں کیا کہ رمضان کے روزے رجب میں رکھیں جائیں اور عیدالفطر محرم الحرام میں منائی جائے ,ہر فرقہ سود کو اللہ تعالی سے جنگ قرار دیتا ہے اور سب اس بات کے قائل ہیں کہ وضو کے چار اور غسل کے تین فرائض ہیں الغرض جتنے بھی شریعت محمدی میں قوانین ہیں تمام مسالک ان قوانین پہ متفق نظر آتے ہیں اور سب سے اہم تجارت اور لین دین جس پر قوموں کی معیشت کا انحصار ہوتا ہے جو اسلام نے تجارتی قوانین بنائے ہیں ان پر بھی تمام کا اتفاق ہے۔ہاں اگر اختلاف ہے تو عبادات کے طریقے میں تھوڑا بہت اختلاف ہے۔ جو دانشور اس بات پہ معترض ہیں کہ کونسے فرقے کا اسلام نافذ کرنا چاہیے تو ان کے لیے جواب ہے کہ جتنا اسلام مشترک ہے اتنا نافذ کر دیجیے۔

	 

	اسلامی قوانین کا نفاذ اس لیے بھی ضروری ہے کہ جس طرح آج امت مسلمہ زوال پزیر ہے اگر اسلام کے بتائے طریقے پہ گامزن ہو جائیں تو اب بھی ہم عروج کی بلندیوں کو چھو سکتے ہیں۔آپ امت مسلمہ کا زوال ملاحظہ کیجیے کہ اس دنیا جس میں اس وقت امریکن کوالٹی ,برٹش کوالٹی ,یورپی معیار ,جاپانی ,چینی حتی کہ بھارتی معیار تک موجود ہے اس میں اسلامی معیار کا نام تک موجود نہیں,ہم جب بھی بازار جاتے ہیں تو امپورٹڈ کوالٹی مانگتے ہیں مصنوعات اٹھا کر ان کے پیندے پر لگی مہر دیکھتے ہیں اگر وہاں کسی اسلامی ملک کا نام ہو تو واپس شیلف پہ رکھ دیتے ہیں۔اور اگر اس کے برعکس ہم تاریخ کے اوراق پلٹیں تو یہ معلوم ہو گا کہ مسلمان تاجروں کا مال غیر مسلم ہاتھوں ہاتھ لیتے تھے اور بہت سے غیر مسلموں نے مسلمان تاجروں کا کردار اور ایمانداری دیکھ کر اسلام قبول کر لیا۔ لہذا لنڈے کے لبرل اور سیکولر دانشوروں سے عرض ہے کہ آپ اپنے طنز اور فلسفے کو اپنے تک محدود رکھیے۔ یہ ملک اسلام کے نام پر بنا ہے آج نہیں تو کل ان شاء اللہ یہاں اسلامی قوانین ہی لاگو ہوں گے اور پاکستان دنیا کے نقشے پر ایک سپر پاور بن کر ابھرے گا۔

	 

	ہمیں تیار رہنا چاہیے !

	گزشتہ چند دنوں سے رفیقۂ حیات کی طبیعت و صحت سخت ناساز تھی محلے کے ڈاکٹرز اور گھریلو ٹوٹکوں سے کوئی بہتری نظر نہیں آرہی تھی بالآخر بہت لیت و لعل اور نا چاہتے ہوئے بھی معائنے کے لیے اسپتال کا رخ کرنا پڑا۔چیک اپ کے دوران میں ہمیں اسپتال میں تقریباً تین سے چار گھنٹے ٹھہرنا پڑا وہ ایک ٹیچنگ ہوسپیٹل تھا جہاں طلبا اور طالبات زیر تعلیم تھے تاہم طلبا تو وہاں کم نظر آ رہے تھے زیادہ طالبات ہی دیکھائی پڑ رہی تھیں۔ 

	جن کے حلیے ,چال چلن, گفتگو اور لباس سے یوں معلوم ہو رہا تھا کہ جیسے ہم اسلامی جمہوریہ پاکستان میں نہیں بلکہ کسی یورپ ملک کے پارک میں بیٹھے ہوں۔ تقریباً تمام کا ڈوپٹہ سر کے بجائے گلے میں تھا اور بعض نے تو یہ زحمت کرنا بھی گوارا نا سمجھا تھا, میک اپ کے ساتھ ساتھ بعض خواتین نے کالا چشمہ اور پرفیوم بھی لگا رکھا تھا,لباس بھی ایسا کہ جو ایک دفعہ دیکھے وہ بار بار دیکھنے پر مجبور ہو جائے ایسا لگتا تھا کہ وہاں ٹخنوں کو برہنہ رکھنے کی سنت مردوں سے زیادہ عورتیں نبھا رہی ہوں۔

	 توجہ طلب بات یہ ہے کہ یہ وطن عزیز کے ایک اسپتال کی حالت ہے جہاں مریض اور لواحقین کا تقریباً چوبیس گھنٹے آنا جانا لگا رہتا ہے اور اگر بنظر غائر دیکھا جائے تو اس میں کوئی دو رائے نہیں کہ تقریباً تمام پبلک پوائنٹس پر اسی نوعیت کا ماحول نظر آتا ہے اس کے علاوہ رہی بات ہمارے تعلیمی اداروں کی تو کالجز اور یونیورسٹیز میں کس نوعیت کی بے حیائی پروان چڑ رہی ہے یہ بات کسی سے ڈھکی چھپی نہیں ہے پھر ایسی بے حیائی کو ہمارے ملک کے سیکولرز دانشور شخصی آزادی کا نام دیتے ہیں۔اسلام سے ناآشنا لوگ سیکولرز دانشواروں کے شخصی آزادی کے فلسفے کو من و عن قبول کرتے ہیں اور حقوق نسواں کے نام پر "میرا جسم میری مرضی " جیسے غلیظ نعروں سے اس بڑھتی ہوئی بے حیائی کو مزید ہوا دیتے ہیں اور رہی سہی کسر ہمارے ٹیلی ویژن چینلز کے اشتہارات پوری کر دیتے ہیں جس میں ایک بسکٹ بیچنے کے لیے وطن عزیز کی نامور اداکارہ مجرا کرتے دیکھائی دیتی ہے۔اور ماہرین کا کہنا ہے کہ ایسے بے خودہ اشتہارات سے جنسی تشدد میں آئے دن اضافہ ہو رہا ہے۔

	معذز قارئین !  اگر ہم اسلامی جمہوریہ پاکستان کے اسپتالوں اور دیگر پبلک پوائنٹس بالخصوص تعلیمی اداروں کا ماحول اسلام کے مطابق نہیں کر سکتے اور اگر وطن عزیز کی مائیں بہنیں غیر مردوں سے پردہ نہیں کر سکتیں, اگر ہم اسی ڈگر پہ چلتے رہے کہ پردہ تو آنکھوں کا ہوتا ہے اور اگر ہمارے چینلز نازیبا اشتہارات چلاتے رہے تو پھر" ماں اور اس کی پانچ سالہ بیٹی کے ساتھ جنسی تشدد" ایسے مزید واقعات کے لیے ہمیں تیار رہنا چاہیے۔پھر ہمیں سیالکوٹ موٹروے جیسے واقعات کو "دلخراش سانحہ" لکھنے اور بولنے کی زحمت نہیں کرنی چاہیے بلکہ پھر ہمیں مزید ایسے سانحوں کے لیے ذہنی طور پہ تیار رہنا چاہیے کہ ایک پھول جیسی ننھی بچی کھیلنے کے لیے اپنے گھر سے باہر نکلتی ہے اور وہ اپنے والدین کی آنکھوں کی ٹھنڈک درندوں کی ہوس کا شکار ہو جاتی ہے, جی ہاں ہمیں تیار رہنا چاہیے۔

	 

	 

	گستاخان رسولﷺ کا عملی بائیکاٹ کیجیے   !

	آقا دو جہاں,والی کون و مکاں ,حبیب خدا حضرت محمد مصطفٰیﷺ کی گستاخی کا بد ترین فعل جو آج سے سینکڑوں برس پہلے کفار نے اپنایا عصر حاضر میں ایک بار پھر نئے انداز اور نئے طریقوں سے شروع ہو چکا ہے جو کسی بھی مسلمان کے لیے ناقابل برداشت ہے۔گزرے وقت بھی کفار جب مسلمانوں کے دلوں سے پیارے آقا مکی مدنیﷺ اور دین اسلام کی محبت مٹانے میں نا کام ہو گئے تو دشنام طرازی اور گستاخیوں جیسی گھٹیا حرکتوں پر اتر آئے اور دور حاضر میں بھی مغربی ممالک میں اسلام کی بڑھتی ہوئی مقبولیت دیکھ کر دشمنان اسلام اور گستاخان رسول ایک دفعہ پھر متحرک ہو گئے ہیں کبھی قرآن شریف کی بے حرمتی کرتے ہیں تو کبھی محبوب رحمن سرور ذیشان ﷺ کی ذات عالیہ کے توہین آمیز خاکے بنا کر دنیا کے تقریباً ڈیڈھ ارب سے زائد مسلمانوں کی دل آزاری کرتے اور ان کے جذبات کو ٹھیس پہنچاتے ہیں

	 

	ایک مسلمان کے دل میں پیارے آقاﷺ کی محبت ہمہ وقت موجزن رہتی ہے اور رہنی بھی چاہیے کیوں کہ یہی تو اس کی زندگی کا سب سے قیمتی اثاثہ اور ایمان کامل کی ضمانت ہے۔جیسا کہ حضرت انس سے روایت ہے کہ تمام نبیوں کے سردار ﷺ نے ارشاد فرمایا:تم میں سے کوئی شخص اس وقت تک کامل مومن نہیں ہو سکتا جب تک میں اسے اس کے ماں باپ اولاد اور تمام لوگوں سے ذیادہ پیارا نہ ہو جاؤں۔یہی وجہ ہے کہ جب جب گستاخان رسولﷺ کی طرف سے ناموس رسالت پر کوئی آنچ آتی ہے تو اس کے نتیجے میں بالعموم دنیا بھر کے اور بالخصوص وطن عزیز کے عاشقان رسول مسلمان اپنے اپنے انداز سے اس گستاخانہ حرکت کا سدباب کرنے اور اس سے پہنچنے والی تکلیف اور درد کا اظہار کرنے کے لیے سراپا احتجاج بن جاتے ہیں۔

	گزشتہ چند دنوں سے سوشل میڈیا پہ تحریک چل رہی ہے کہ فرانسی اشیاء کی خرید و فروخت کو ترک کر دیا جائے۔تو سوال یہ ہے کہ کیا ایسا کرنے سے وہ بد بخت ہمارے پیارے کی شان میں گستاخیاں کرنے سے بعض آجائیں گے؟اس بات میں کوئی دو رائے نہیں کہ محبت رسول کا تقاضا ہے کہ ان گستاخوں سے شدید نفرت کے علاوہ ان کا بائیکاٹ بھی کیا جائے اور یقیناً دنیا بھر کے مسلمان مختلف طریقوں سے دشمنان اسلام کا بائیکاٹ کرتے بھی ہیں لیکن دوستو اس وقت امت مسلمہ کو سب سے زیادہ جس چیز کا بائیکاٹ کرنے کی ضرورت ہے وہ گستاخان رسول کی تہذیب ہے جو اپنے ساتھ انتہائی مہلک اثرات لیے اس قوم پر نہایت تیزی کے ساتھ چھا رہی ہے۔یہی وجہ ہے کہ آج عشق و محبت کے دعوے کرنے والوں کا طرز زندگی اسلام کے دشمنوں جیسا دیکھائی پڑتا ہے رہن سہن ,کھانے پینے کا انداز شادی بیاہ کی تقریبات اور دیگر رسم و رواج انہیں لوگوں جیسے ہیں آہستہ آہستہ ہمارے معاشرے میں انہی کی غلیظ تہذیب پروان چڑ رہی ہے۔جو ہماری آنے والی نسلوں کے لیے یقیناً انتہائی خطرناک ثابت ہو گی۔

	 

	محترم قارئین! اگر ہم واقعی محبت رسول کا دم بھرنے میں سچے ہیں تو پھر آئیے میدان عمل میں اتر کر گستاخان رسول کو منہ توڑ جواب دیجیے اور گستاخوں کی تہذیب کا بائیکاٹ کیجیے۔ یہ عزم مصمم کر لیجیے کہ ہم کھانے پینے,اٹھنے بیٹھنے ,چلنے پھرنے ,سونے جاگنے میں, نیز ہر خوشی و غمی کی تمام تقریبات بلکہ زندگی کے ہر ہر شعبے میں صرف و صرف وہی طور طریقے اختیار کریں گرے جو ہمارے محبوب آقاﷺ کی سنتوں سے ثابت ہیں نیز جو تہذیب ہمیں ان سے دور کرے ہم اسے ٹھوکر مارتے ہیں اور جو چیز نبی اکرم نور مجسم ﷺ کو پسند نہیں ہم اسے کوڑے کے ڈھیر میں پھینکتے ہیں۔ایک دو دن کے لیے نہیں بلکہ زندگی بھر  کے لیے اسلام کے دشمنوں کو لاجواب کر دیجیے آئیے اس بات کا عہد کریں کہ اب ہم اپنے گھروں کو گستاخان رسول کی تہذیب کا گہوارہ نہیں بننے دیں گے۔

	 

	حضرت بلال کی زبان میں لکنت کی حقیقت  !

	ابو عبداللہ حضرت بلال حبشی ، افریقی نسل کے ان اوّلین مسلمانوں میں سے ہیں جومحسن انسانیت کے دست مبارک پرمشرف بہ اسلام ہوئے اور سابقون الاولون اصحاب میں ان کا شمارہوا۔آپ کو دنیا میں ہی جنت کی بشارت دے دی گئی تھی۔آپ پر کفار مکہ نے مظالم ڈھائے تا کہ تنگ آکر اسلام سے پھر جائیں لیکن ان کی زبان صرف احد احد کرنا جانتی تھی۔ آپ مکہ میں پیدا ہوئے جبکہ بنیادی طور پر آپکا تعلق ابی سنیا سے تھا، جسے آجکل ایتھوپیا کے نام سے جانا جاتا ہے۔ صحابہ اور روایات کے مطابق ان کا رنگ سیاہ تھا، قد اونچا اور کسی قدر دبلے پتلے تھے لیکن جب صحابہ ان کی خصوصیات بتاتے تو کہتے کہ وہ صادق القلب تھے، ایک ایسے انسان جنہوں نے سب کچھ محنت اور جدو جہد سے حاصل کیا اور یہ سب اللہ اور اس کے رسول ﷺ کی محبت کا نتیجہ تھا۔ حضرت بلال کو دو طرح کی خصوصی خدمات دی گئیں جو خود آپ ﷺ نے حضرت بلال کو سونپیں، ایک الخازن، یعنی حضرت بلال، آپ ﷺ کے ذاتی خزانچی تھے اور یہ ان کا لقب بھی ہے, اور دوسرا لقب جو آپ کا ہے وہ مؤذن اول  ہے جو کہ سب بخوبی جانتے ہیں۔ ایک حدیث میں رسول اللہ ﷺ نے حضرت بلال کو تمام مؤذنوں کا سردار کہا ہے تو دنیا میں قیامت تک جہاں بھی اذان دی جائے گی حضرت بلال ان تمام مؤذنوں کے سردار ہیں۔

	ہمارے ہاں عوام الناس میں ایک واقعہ بہت مشہور ہے اور بعض مقررین بڑے غمگین لہجے میں اسے بیان بھی کرتے ہیں کہ "کفار کے ظلم و ستم کی وجہ حضرت بلال کی زبان مبارک میں لکنت آ چکی تھی جس کے باعث وہ "اشھد" کو "اسھد" ادا کرتے تھے اس وجہ سے صحابہ کرام کی ایک جماعت نے پیارے آقاﷺ سے اس بات کا ذکر کیا اور حضورﷺ نے حضرت بلال کو اذان دینے سے منع فرما دیا لہذا حضرت بلال نے فجر کی اذان نہ دی تو اللہ تعالی نے سورج کو طلوع ہونے کا حکم ہی نا دیا پھر حضرت بلال نے اذان دی تو سورج طلوع ہوا"۔

	 

	قارئین کرام ! یہ واقعہ کسی حدیث یا تاریخ اسلام کی کتب میں درج نہیں اور نا ہی کسی صحابی سے کوئی اس قسم کی روایت ملتی ہے۔ اس واقعہ کے ضمن میں اگر دیکھا جائے تو عقلی دلیل یہ ہے کہ اسلام کا پہلا مؤذن ہو اور پیارے آقاﷺ اس صحابی کو اتنا بڑا منصب سونپیں کے جس کی زبان میں لکنت ہو ایسا ممکن ہی نہیں ہے اور اگر ایسا ہو جاتا تو کفار کو تو بے تہاشہ اعتراضات کا موقع مل جاتا۔ اور پھر اگر ہم مزید تحقیق کا دائرہ وسیع کریں تو یہ معلوم ہو گا کہ حضرت بلال کی آواز انتہائی خوبصورت تھی اور آپ کی زبان میں کسی قسم کی کوئی لکنت نہیں تھی چناں چہ علامہ حافظ ابن کثیر نے لکھا ہے کہ:"حضرت بلال فصیح و بلیغ انسان تھے اور جو بات لوگوں نے گھڑ لی ہے کہ حضرت بلال کی زبان میں لکنت تھی، یہاں تک کہ ایک روایت بیان کر ڈالی کہ آپ صلی اللہ علیہ وسلم نے فرمایا: بلال کا سین بھی اللہ تعالی کے نزدیک شین ہے، اس کی کوئی اصل نہیں ہے"

	(البداية والنهاية،ج:5، ص: 333، ط: دارالفکر بیروت )

	حضرت علامہ سخاوی رحمہ اللہ لکھتے ہیں : اس روایت کی کوئی اصل نہیں ہےاور اگر ایسا ہوتا تو حضور علیہ السلام انہیں مؤذن ہی کیوں کر بناتے اور یوں تو دشمنانِ اسلام کو بہت کچھ کہنے کا موقع مل جاتا، اس لیے مذکورہ واقعہ بیان کرنے سے اجتناب لازم ہے۔

	علامہ عجلونی نے" كشف الخفاء ومزيل الإلباس" میں اس روایت کو لکھنے کے بعد لکھا ہے کہ علامہ جلال الدین سیوطی نے الدرر میں فرمایا کہ امہات الکتب میں ایسا کچھ بھی وارد نہیں ہوا اور ملا علی قاری فرماتے ہیں کہ اس کی کوئی اصل نہیں اور علامہ جمال الدین مزی سے نقل کرتے ہوئے شیخ برہان سفاقسی فرماتے ہیں کہ عوام کی زبان پر تو ایسا مشہور ہے، لیکن اصل کتب میں ایسا کچھ بھی وارد نہیں ہوا-

	علامہ عبد المنان اعظمی لکھتے ہیں کہ: حضرت بلال رضی اللہ تعالی عنہ کو اذان سے معزول کرنے کا ذکر ہم کو نہیں ملا بلکہ عینی جلد پنجم، صفحہ نمبر 108 میں ہے کہ حضرت بلال رضی اللہ تعالی عنہ رسول اللہ ﷺ کے لیے سفر اور حضر ہر دو حال میں اذان دیتے اور یہ رسول اللہ ﷺ اور حضرت صدیق اکبر رضی اللہ تعالی عنہ دونوں حضرات کی آخری زندگی تک مؤذن رہے-(فتاوی بحر العلوم، ج1، ص109)

	 

	دوستو ! اگر تحقیق اور مطالعہ کیا جائے تو معلوم ہوتا ہے کہ تقریباً تمام ہی محدثین نے حضرت بلال رضی اللہ کی زبان میں لکنت کی بات کو موضوع ومن گھڑت قرار دیا ہے لہذا خلاصہ کلام یہ ہے کہ حضرت بلال رضی اللہ عنہ انتہائی فصیح و بلیغ تھے اور بہت خوب صورت، بلند و بالا اور شریں اور دلکش آواز کے مالک تھے اور یہ کہنا کہ " ان کی زبان میں لکنت تھی سراسر غلط ہے۔اس واقعہ کو بیان کرنے سے احتراز ضروری ہے۔

	 

	بے حس قوم

	اچھی پہچان کے ساتھ ساتھ ان کا کاروبار بھی ٹھیک ٹھاک تھا۔ علاقے کی نامی گرامی کاروباری شخصیات میں ان کا شمار ہوتا تھا۔انتہائی اچھے اخلاق کے مالک اور مزدوروں کا پسینہ خشک ہونے سے پہلے ان کی مزدوری ان کے ہاتھوں میں تھما دینے والے تھے۔

	ماہ صیام سے چند دن قبل اچانک حرکت قلب بند ہونے کے باعث جواں عمری میں ہی اپنے خاندان اور چار کم عمر بچوں کو چھوڑ کر اس دار فانی کو خیر آباد کہا اور اپنے خالق حقیقی سے جا ملے۔موت برحق ہے آج ان کی باری تھی کل ہماری ہو گی۔ان کے اس دنیا سے جانے کے دو دن بعد ان کے پڑوسی کے بیٹے کی شادی تھی۔ان کے انتقال کے ٹھیک دو دن بعد اسی محلے اور گلی میں بینڈ باجے کی آواز پوری آب و تاب کے ساتھ سنائی دے رہی تھی اور پچھلی رات جسے ہمارے معاشرے میں مہندی کی رات کہا جاتا ہے اس رات بھی ان لوگوں نے تقریباً پورے محلے کی نیند حرام کی رکھی تھی۔

	 

	سوال یہ ہے کہ کیا ہم اتنے گھٹیا اور بے غیرت ہو چکے ہیں کہ ہمیں اس چیز کا احساس ہی نہیں کہ ہمارے پڑوس میں کسی کا بیٹا ،کسی کا بھائی ،کسی کا شوہر اور کسی کا باپ دو دن پہلے وفات پا جائے  اور ہم ان کے گھر کے سامنے سے بینڈ باجے کے ساتھ بارات لے کر جا رہے ہوں۔آپ اندازہ کیجیے کہ مرحوم کے والدین  اور بیوہ پر کیا بیت رہی ہو گی، مرحوم کے بچے جو ابھی کم سن ہیں ان کی دلی کیفیت کیا ہو گی؟ اور سب سے اہم بات یہ تمام رسومات(بینڈ باجے اور دیگر غیر شرعی)فضول اور اللہ تعالی کی ناراضی کا باعث ہیں ان کو ترک کرنا چاہیے اور اگر بھنگڑا اور بینڈ باجا اتنا ہی ناگزیر ہو چکا تھا تو بارات متاثرہ  گھر کے سامنے سے خاموشی سے بھی گزر سکتی تھی اور کچھ فاصلے پر جا کر بھی یہ گھٹیا حرکات کی جاسکتی تھیں۔

	معزز قارئین ! ہمارے بزرگ بتاتے ہیں اور تھوڑا بہت ہمیں بھی یاد ہے کہ ایک وہ زمانہ تھا کہ گاؤں یا علاقے میں اگر کسی کے گھر موت کا فرشتہ چکر لگا جاتا تو پورے کا پورہ علاقہ سوگ میں ڈوب جاتا لوگ اپنی دشمنی بھلا کر اپنے دشمن کے دکھ میں شریک ہوتے۔گاؤں کے کسی بھی گھر میں ریڈیو،وی سی آر یا پھر ٹیلی ویژن نہیں چلایا جاتا تھا کیوں کہ تب لوگ سادہ تھے لیکن ان میں انسانیت زندہ تھی ان لوگوں میں احساس تھا وہ لوگ بے حس نہیں تھے۔وہ لوگ کم پڑھے لکھے ضرور تھے لیکن ایمان میں ہم سے ذیادہ مضبوط تھے۔موجودہ دور میں ہم اتنے سمارٹ ہو چکے ہیں کہ ہمارے اندر انسانیت کے ساتھ ساتھ احساس بھی انتقال کر چکا ہے۔ہم اعلی تعلیم حاصل کر کے بھی جاہل ثابت ہو رہے ہیں۔میرے ناقص خیال کے مطابق ان سب برائیوں کی وجہ صرف و صرف علم دین سے دوری ہے؛ قرآن و حدیث سے دوری ہے۔شاید ہم بھول گئے ہیں کہ ہم اس نبی علیہ الصلوۃ السلام کی امت ہیں جو جانوروں پر بھی رحم فرماتے تھے۔جنہوں نے ہمیشہ انسانیت اور احساس کا درس دیا ۔

	 

	دین اسلام جو بلاشبہ مکمل ضابطہ حیات ہے جس میں ہمسایوں،رشتے داروں اور دیگر رفقاء کے حقوق کو علیحدہ علیحدہ تفصیل سے بیان کیا گیا ہے جن کا علم رکھنا ہر مسلمان کے لیے ضروری ہے ہمیں تسلیم کرنا ہو گا کہ علم دین سے دوری کے باعث ہم حیوانوں سے بھی بدتر ہو چکے ہیں۔

	 

	تربیت کا فقدان۔۔!

	چند دن پہلے دوست نے واٹس ایپ اسٹیٹس اپلوڈ کیا جس میں وہ پتنگ اڑا رہے ہیں اور ساتھ ان کا تقریباً پانچ سال کا صاحب زادہ  کھڑا ہے۔ان سے اچھی خاصی اس حرکت پہ بحث ہوئی اور بالآخر انہوں نے اسٹیٹس ڈلیٹ کر دیا۔ شاید عام افراد یا پھر ان کے لیے بھی یہ ایک معمولی سی بات تھی۔

	البتہ اگر معاملے کی نزاکت کو بنظر غائر پرکھا جائے تو اس میں بچوں کی مکمل نفسیات پوشیدہ ہے۔المیہ یہ ہے کہ ہمارے معاشرے میں والدین کی تربیت کا اہتمام نہیں کیا جاتا والدین کو اس چیز کا احساس نہیں دلایا جاتا کہ والدین ہی قوم کے معمار ہیں جو والدین کریں گے وہی بچے کریں گے۔اگر والد گھر میں جلاد بن کر نازل ہو گا اور آتے ہی گالیوں کی بوچھاڑ کر دے گا، بیوی کو بچوں کے سامنے بے عزت و ذلیل کرے گا، بچوں کے سامنے بچوں کی ماں کو مارے گا یا پھر دونوں میاں بیوی بچوں کے سامنے آپس میں جھگڑا کریں گے تو پھر کامل یقین ہے کہ بچے والدین سے دو قدم آگے ہی ہوں گے جب وہ جوان ہوں گے تو معاشرے کو مزید نقصان پہچانے کا ہی باعث بنیں گے کیوں کہ کہا جاتا ہے "بچے وہ نہیں کرتے جو آپ کہتے ہیں بلکہ بچے وہ کرتے ہیں جو آپ کرتے ہیں" 

	 

	دوسرا المیہ ہمارا انٹرنیٹ اور موبائل فون ہے۔ماہرین کا کہنا ہے کہ بچے کی پہلی درس گاہ اس کا گھر ہے اور گھر کا ماحول ہے۔آج کل والدین بھی ٹک ٹاک اور دیگر سوشل ویب سائٹس پہ دھڑا دھڑ وقت کا ضیاع کرنے میں مصروف عمل ہیں گھر کے ماحول اور بچوں کے لیے ٹائم نکالنا مشکل ہو چکا ہے۔آپ اگر پندرہ بیس سال پیچھے ماضی میں جھانکیں تو والدین ،دادا دادی ،نانا نانی بچوں کی بذریعہ کہانی تربیت کیا کرتے تھے۔یہاں یہ لکھنا غلط نہیں ہو گا کہ ہمارا بچپن دادی امی اور نانانی امی کی رنگا رنگ اور سبق آموز کہانیوں سے لبریز ہے جس کی چاشنی اب تک محسوس ہوتی ہے۔ لیکن موجودہ دور میں ماں کو انٹرنیٹ سے فراغت نہیں ہے،باپ آدھی رات تک دوستوں کی محفلوں میں ہے بچوں کے پاس نانی دادی کے لیے وقت ہی نہیں ہے اور پھر رہی سہی کسر ہمارے تعلیمی ادارے اور تعلیمی نظام پوری کر رہا ہے۔

	 

	ضرورت اس امر کی ہے کہ ہم خود کار طریقے سے کوئی ایسا نظام تشکیل دیں کہ ہفتے یا پھر مہینے میں ایک دفعہ والدین کی تربیت کے حوالے سے خصوصی اہتمام کیا جائے۔والدین کو احساس دلایا جائے کہ آپ ایک اعلی مقام پر فائز ہیں آپ کے ہاتھوں میں اس معاشرے کا مستقبل ہے اور اولاد کی اسلامی شعائر کے عین مطابق تربیت اولین ترجیح ہے۔کہا جاتا ہے کہ جب آپ کے ہاں بچے کی ولادت ہو جائے تو سمجھ جائیں کہ اب آپ پر سی سی ٹی وی کیمرہ نصب کر دیا گیا ہے اب یہ آپ پر منحصر ہے کہ آپ قرآن کی تلاوت ،روزہ، نماز،بڑوں کا ادب، چھوٹوں سے پیار ،احساس زمہ داری،درگزر کرنا، صبر کرنا ،برداشت کرنا وغیرہ کیمرے میں محفوظ کرتے ہیں یا پھر اس کے برعکس پتنگ اڑانا ،جوا کھیلنا ،نماز روزے سے منہ موڑنا، گالیاں بکنا ،والد اور والدہ سے بد تمیزی کرنا،اپنے پیاروں پر تشدد کرنا، غریب کا حق پامال کرنا وعلی ہذا القیاس۔

	معزز قارئین ! والدین کے بعد اگلا مرحلہ آتا ہے اساتذہ کا اور مملکت خدادا کے تعلیمی نظام اور اداروں کا۔یہ بات تو طے شدہ ہے کہ تعلیمی ادارے بچے کو رٹا لگوا رہے ہیں ماسوائے چند ایک کے۔تعلیم ضرور دی جا رہی ہے لیکن بچوں کی اخلاقی اور ذہنی تربیت کے حوالے سے بہت زیادہ کمزوری ہے وطن عزیز میں جس فرد کو کوئی کام نا ملتا ہو جو بے روز گار ہو وہ بالآخر استاذ جیسے مقدس شعبے کو اختیار کر لیتا ہے۔پھر وہ استاذ اپنی بے روزگاری کا سارا غصہ طالب علموں پہ نکالتا ہے۔

	معذرت کے ساتھ ہمارے تعلیمی اداروں میں بالخصوص دینی مدارس میں بچوں پر اس قدر تشدد کیا جاتا ہے کہ اللہ کی پناہ اب آپ اندازہ کریں کے جس بچے پر بچپن میں قیدیوں سے بھی زیادہ تشدد ہو گا آپ اس سے کس طرح کی امید وابستہ کر سکتے ہیں؟اس کے لاشعور میں مارنا اور تشدد کرنا ہی بیٹھے گا آپ اس سے کبھی یہ امید نہیں کر سکتے کہ یہ پیار سے بات کرے یا سنے گا۔ اس حوالے سے اساتذہ کی تربیت کرنے کی بہت زیادہ حاجت ہے۔جب استاذ میں برداشت نہیں کہ بچہ غلطی بعد میں کرتا ہے اور استاذ مارنے کے لیے پہلے تیار ہوتا ہے، استاذ میں درگزر کرنے کی صلاحیت نہیں ،استاذ کو حوصلہ افزائی کرنے کی عادت نہیں اور جب استاذ کو طالب علم سے گفتگو کرنے کے آداب نہیں معلوم تو پھر طالب علم فراغت کے بعد اساتذہ کو گالیاں ہی بکتے ہیں۔

	 

	پھر طالب علم معاشرے کو تعمیر کرنے میں معاون ثابت نہیں ہوتے۔لہذا اس بات کی بھی اشد ضرورت ہے کہ تعلیمی اداروں میں چاہے وہ سرکاری ہوں یا پرائیوٹ اساتذہ کی تربیت کا خاص اہتمام کیا جائے۔اساتذہ کو بتلایا جائے کہ بچے کو غلطی بتانے کا طریقہ کیا ہے کہ بچہ غلطی بھی درست کر لے اور اپنا سبق بھی مکمل سنا لے،تشدد اور مار پیٹ کے بغیر کس طرح پڑھایا جا سکتا ہے،طالب علم کی حوصلہ افزائی کس طرح کی جاسکتی ہے،طالب علم کی اخلاقی تربیت کن طریقوں سے ممکن ہے۔کس طرح ایک استاذ اس معاشرے کے مستقبل میں اہم کردار ادا کر سکتا ہے ان سب باتوں اور ان سے ملتی جلتی مزید زمہ داریوں کا ادراک ہونا ایک استاذ کے لیے واجب ہے۔

	مشہور معقولہ ہے کہ اگر آپ شاگرد کی اخلاقی تربیت اور سٹوڈنٹ کو موٹیویٹ کرنے کے اہل نہیں ہیں تو پھر آپ استاذ جیسے عظیم عہدے کے لیے نا اہل ہیں۔

	 

	علم دین  کی ضرورت۔۔!

	"علم حاصل کرنا ہر مسلمان (مرد اور عورت )پر فرض ہے" یہ حدیث مبارکہ بچپن سے لے کر جوانی تک ہم نے سینکڑوں مرتبہ تعلیمی اداروں کی دیواروں پر جلی حروف سے لکھی ہوئی دیکھی اور پڑھی ہے۔بلا شبہ اس میں کوئی دو رائے نہیں کہ علم ہرانسان کے لیے ہے چاہے وہ امیر ہو یا غریب ،مرد ہو یا عورت علم ایک بنیادی ضرورت ہے یہ انسان کا حق ہے کوئی بھی اسے چھین نہیں سکتا۔

	اور اگر بنظر غائر پرکھیں تو انسان اور حیوان میں فرق علم ہی کی بدولت ہے۔کسی بھی قوم یا معاشرے کےلئے علم ترقی کا ضامن ہے یہی علم قوموں کی ترقی اور ان کے زوال کی وجہ بنتا ہے۔

	 

	اسلام نے شروع ہی سے علم حاصل کرنے پر حوصلہ افزائی کی ہے اس کے ابتدائی آثار ہمیں اسلام کے عہد نبوی میں ملتے ہیں چنانچہ غزوہ بدر کے قیدیوں کی رہائی کےلئے فدیہ کی رقم مقرر کی گئی تھی ان میں سے جو نادار تھے وہ بلا معاوضہ ہی چھوڑ دیئے گئے لیکن جو لکھنا پڑھنا جانتے تھے انہیں حکم ہوا کہ دس دس بچوں کو لکھنا پڑھنا سکھا دیں تو چھوڑ دیئے جائیں گے ۔

	لہذا اسلام دنیاوی تعلیم یا علم کے خلاف ہرگز نہیں ہے بلکہ اگر تاریخ کی ورق دانی کریں تو معلوم ہو گا کہ سائنس کے میدان میں مسلم سائنس دانوں نے اپنے نام کے ڈھنکے بجائے ہیں اور ایسی ایسی ایجادات کی ہیں کہ رہتی دنیا تک یاد رکھی جائیں گی۔

	 

	قارئین! آغاز میں جو حدیث شریف بیان کی گئی تمام عالم اسلام کے علماء متین اس بات پر متفق ہیں کہ حدیث میں جس علم کی بات کی گئی ہے وہ علم دین ہے۔اب یہ تو کوئی بات نہ ہوئی کہ بندہ ایم۔فل کر لے اور غسل کے فرائض تک معلوم نہ ہوں اور ساری زندگی بنا طہارت کے ہی گزر جائے۔حدیث شریف میں واضح پیغام ہے کہ علم دین کا سیکھنا ہمارے اوپر فرض ہے جو اسے نہیں سیکھتا وہ اسلامی فریضے سے غافل ہے جس کے متعلق آخرت میں سوال کیا جائے گا اور دنیا میں جہل کے جو نقصانات سے واسطہ پڑے گا وہ اپنی جگہ ۔

	دورحاضر میں علم دین کی اہمیت اور اس کی ضرورت شدیدترین حد تک بڑھ جاتی ہے آپ علم دین کی اہمیت کا اندازہ حالات حاضرہ اور موجودہ صورت حالات کے تئیں بخوبی لگا سکتے ہیں ۔اس وقت اہل اسلام کو بہت سارے چیلنجز کا سامنا ہے ، یہ فتنوں کا دور ہے ،ہر جگہ ہزاروں قسم کے فتنے سر اٹھاچکے ہیں ۔برائیوں اوربےحیائیوں کےفتنہ کاعروج ہے، اولاد کی بے راہ روی کا فتنہ،بے دینی اور نافرمانی کا فتنہ، عورت کا شوہر کی نافرمانی وناشکری کرنا، مال و دولت کی فراوانی کا فتنہ ، کفر اور اہل کفر کا فتنہ ، عیش پرستی وعیاشی کا فتنہ اور الحاد وبےدینی کا فتنہ،علماء حق کی گستاخی کا فتنہ اور سب سے بڑھ کر صحابہ اکرام علیہم الرضوان کی گستاخیوں کا فتنہ، ان کے علاوہ بھی ان سے ملتے جلتے فتنے سر اٹھا رہے ہیں۔

	قارئین اکرام! ان تمام فتنوں سے بچنے کے لیے رب تعالیٰ نے چودہ سو سال پہلے ہمارے پیارے آقا صلی اللہ علیہ وسلم کو قرآن پاک کی صورت میں ایک مکمل نصاب عطا فرمایا ۔جس پرعمل کے زریعے ہی علم اپنی روشنی دیتا ہے اور امت مسلمہ کو عروج۔ایسا ممکن ہی نہیں کہ مسلمان علم دین سے غافل ہو جائیں اور پھر وہ دنیا پہ حکمرانی بھی کریں۔تاریخ اس بات کی شاہد ہے کہ جب جب امت مسلمہ علم دین سے دور ہوئی تب تب ان کو منہ کی کھانی پڑی اور یہ حکمرانوں سے غلام بنتے گئے۔لہذا ہمیں تسلیم کرنا ہو گا کہ چودہ سو سال پہلے اللہ رب العزت نے پیارے آقا صلی اللہ علیہ وسلم  کے توسط سے ہمیں ایسا مکمل دینی نصاب دیا کہ دنیا میں کوئی اسے چیلنج نہیں کر سکتا ۔آئیں اس نصاب کو تھام لیں جو دراصل درسِ انقلاب ہے قرآن کا نصاب ہی جہاں میں بے مثال ہے تبدیلی صرف اور صرف قرآن کی تعلیمات میں ہے یہ وہ نصاب ہے جس نے پستیوں میں گری قوموں کو بلندیاں عطا کیں ۔اگر آج ہم دنیا میں بحیثیت قوم بلندی،عزت اور وقار چاہتے ہیں تو قرآن کے نصاب کو اپنی زندگیوں میں شامل کر لیں اور علم دین کا حصول اولین ترجیح بنا لیں اللہ ہماری قوم کی تقدیر بدل دے گا۔ان شاء اللہ عزوجل

	 

	 

	 


مطالعہ سیرت کی اہمیت و ضرورت۔۔۔!

	سیرت کے لغوی معنی طریقہ کار یا چلنے کی رفتار اور انداز کے ہیں مسلم و غیر مسلم ہر اس شخص کے لیے سیرت نبوی صلی اللہ علیہ وسلم کا مطالعہ بے حد ضروری ہے جو دین اسلام کو جاننے، سمجھنے اور اس پر عمل پیرا ہونے کا خواہش مند ہے۔

	سیرت طیبہ زندگی کےہر شعبہ میں ہماری رہنمائی کرتی ہے۔ امن ہو یا جنگ،سفر ہو یا حضر،انفرادی زندگی ہو یا اجتماعی زندگی،مسجد کا ماحول ہو یا بازار کا ماحول،گھریلو زندگی ہو یا باہر کی زندگی،تجارت ہو یا ملازمت،عبادات ہوں یا معاملات،خوشی ہو یا غمی، شادی ہو یا کوئی فوتیدگی ،معیشت ہو یا معاشرت غرض کوئی ایسی چیز نہیں جہاں سیرت پاک سے رہنمائی نہ ملتی ہو۔چنانچہ ارشاد باری تعالی ہے :"اور تمہارے لئے رسول اللہ صلی اللہ کی زندگی بہترین نمونہ ہے"۔اللہ تعالٰی نے قرآن کریم میں اتباع رسول اور اطاعت رسول کو لازم اور فرض قرار دیا ہے۔ اس لحاظ سے سیرت نبوی کا مطالعہ از حد ضروری ہے تاکہ آپ علیہ الصلوۃ السلام کے احکامات اور دیگر معملات زندگی کے ساتھ ساتھ آپ کی پسند و ناپسند کا علم بھی ہو سکے۔

	 

	مطالعہ سیرت کی اہمیت کے سلسلے میں علامہ ابن القیم فرماتے ہیں کہ سیرت کا علم حاصل کرنا ہر مسلمان کے لیے فرض ہے ، اس لیے کہ سعادت دارین آپﷺ کی لائی ہوئی رہنمائی اور ہدایت پر مبنی ہے ، لہٰذاجوشخص بھی سعادت کا طالب ہو اور نجات کا خواہش مند ہو وہ آپ کی لائی ہوئی ہدایت ، آ پ کی سیرت اور آپ کے معاملات سے آگاہی کا تابع اور پابند ہے۔

	دورجدید میں مطالعہ سیرت کی اہمیت کے بعض نئے پہلو ہمارے سامنے آئے ہیں مثلاً تہذیبی نقطہء نظر سے اس کی اہمیت بڑھ گئی ہے کیوں کہ اسلامی تہذیب سابقہ تمام تہذیبوں کی روح اور خلاصہ ہے ۔ یہ اسلامی تہذیب ہی ہے جوجدید تہذیبوں کا ماضی کی تہذیبوں سے رابطہ قائم کرتی ہے ۔ گویا یہ ایک ایسی علمی حقیقت ہے جسے غیرمسلم مؤرخین نے بھی تسلیم کیا ہے ۔ لہٰذا تمام تہذیبوں کے حقائق کی معرفت کے لیے اسلامی تہذیب سے بھرپور واقفیت بے حد ضروری ہے اور اسلامی تہذیب سے واقفیت سیرت کے مطالعہ کے بغیر نا ممکن ہے۔

	 

	سیرت کا مطالعہ محض ایک علمی مشغلہ ہی نہیں بلکہ اہم دینی ضرورت ہے۔ المیہ یہ ہے کہ دورِ حاضر میں مسلم قوم کو ہر قدم پہ سیرت نبوی صلی اللہ علیہ وسلم کے مطالعہ کی اشد ضرورت ہے لیکن مسلمان اس فرض سے انتہائی غافل دیکھائی دیتے ہیں۔اور امت محمدیہ صلی اللہ علیہ وسلم سے زیادہ غیرمسلم سیرت کا مطالعہ کر کے استفادہ کر رہے ہیں ۔غیر مسلم کا سیرت کے مطالعے کا مقصد ان حالات اور اسباب سے آگاہی ہوسکتی ہے جس کے ماتحت پیارے آقا صلی اللہ علیہ وسلم نے تئیس سال کے قلیل عرصے میں دنیا میں ایک ایسا انقلاب برپا کردیا کہ عالم کفر کے منہ کھلے کے کھلے رہ گئے اور عرب کی جاہل اور غیر مہذب قوم سے ایک ایسی امت تیار کردی جس کے کارنامے انتہائی دلچسپ اور حیرت زدہ ہیں۔غیرمسلم جو اسلام اور پیغمبر اسلام کے خلاف بغض و عناد رکھتے ہیں۔ان کے مطالعہ سیرت کا مقصد اصل حقائق سے آگاہی حاصل کرکے انہی واقعات کو توڑ مروڑکر پیش کرنا اور حقیقت کے برعکس ان واقعات کو اپنے رنگ میں پیش کرکے اپنے مذموم مقاصد کی تکمیل کرنا بھی ہوسکتا ہے۔

	محترم قارئین!سیرتِ نبوی صلی اللہ علیہ وآلہ وسلم کا مطالعہ کرنے والے پر یہ حقیقت عیاں ہوتی ہے کہ آپ صلی اللہ علیہ وسلم کے قول و عمل میں یکجائی تھی، آپ صلی اللہ علیہ وآلہ وسلم کا ہر عمل آپ صلی اللہ علیہ وآلہ وسلم کے قول کے مطابق ہوتا تھا، یہ نہیں تھا کہ آپ صلی اللہ علیہ وآلہ وسلم لوگوں کو نیکی اور بھلائی کا حکم فرماتے اور خود اس پہ عمل نا کرتے، بلکہ سب سے پہلے آپ صلی اللہ علیہ وآلہ وسلم ہی اس پر عمل پیرا ہوتے۔علامہ ابن حزم اندلسی رحمہ اللہ اس حقیقت سے پردہ اٹھاتے ہوئے کہتے ہیں کہ سیدنا محمد صلی اللہ علیہ وسلم کی سیرتِ طیبہ میں غور و فکر کرنے والا اس بات کی تصدیق کرے گا کہ نبی رحمت آقا دو جہاں حضرت محمد مصطفی صلی اللہ علیہ وآلہ وسلم کا ہر عمل آپ صلی اللہ علیہ وآلہ وسلم کے قول کے مطابق ہوتا تھا، اور وہ یقیناً یہ گواہی دے گا کہ آپ صلی اللہ علیہ وسلم اللہ تعالیٰ کے سچے رسول ہیں، اگر آپ صلی اللہ علیہ وسلم کوئی معجزہ لے کر نہ آتے تب بھی آپ صلی اللہ علیہ وسلم کی سیرتِ طیبہ ہی آپ صلی اللہ علیہ وسلم کی صداقت کے لیے کافی تھی۔ 

	(ابن حزم۔ الممل و النحل:ج2، ص90)۔

	 

	لہذا اس حقیقت کا اعتراف کرنا چاہیے کہ دور حاضر میں اگر امت مسلمہ متحد ہونا چاہتی ہے، اپنا کھویا ہوا مقام حاصل کرنا چاہتی ہے،فرقہ واریت کے ناسور سے باہر آنا چاہتی ہے، انتہا پسندی کی دلدل سے باہر نکلنا چاہتی ہے ، ترقی یافتہ ہونا چاہتی ہے یا پھر پوری دنیا میں عالم اسلام کا جھنڈا بلند کرنا چاہتی ہے تو ان سب مقاصد کے حصول کیلئے مطالعہ سیرت نہایت ناگزیر ہے۔

	موت کو بھی یاد رکھیے۔۔!

	نماز مغرب کے بعد مسجد سے گھر جاتے ہوئے راستے میں اپنے بچپن کے استاذ محترم سے ملاقات کا شرف ملا۔ استاذ محترم نہایت شفیق،محنتی،ہر دلعزیز اور انتہائی شریف النفس انسان ہیں۔آپ کی دیانتداری ،دینداری اور شرافت کی گواہی پورا محلہ بلکہ علاقے بھر کے لوگ دیتے ہیں۔

	آپ کی دست بوسی کے بعد حال احوال کا تبادلہ خیال اور کچھ رسمی گفتگو ہوئی۔استاذ محترم کے چہرے سے پریشانی کے واضح آثار دیکھائی دے رہے تھے۔آپ پہلے سے قدرے کمزور ہونے کے ساتھ ساتھ داڑھی اور بالوں کی سفیدی سے بڑھاپے میں قدم رکھتے ہوئے بھی آئینے کی مانند نظر آ رہے تھے۔ ان سے پریشانی کی وجہ پوچھی پہلے تو آپ نے لیت و لعل سے کام لیا لیکن پھر تھوڑا دل برداشتہ ہو گئے اور فرمانے لگے۔

	 

	میں نماز مغرب سے پہلے پٹواری کو مل کے آرہا ہوں میرا پڑوسی میرے مکان پہ ناجائز قبضہ جمانے پہ تلا ہوا ہے۔اب اس نے پانچویں مرتبہ یہ حرکت کی ہے کہ مجھ پہ درخواست دائر کروا دی کہ یہ پلاٹ میرا ہے اور یہ دوٹکے کا ٹیچر میرے مکان پہ ناجائز قبضہ کر کے بیٹھا ہے۔استاذ محترم کے لہجے سے کافی حد تک دکھ چھلک رہا تھا۔انہوں نے مزید ہمیں اپنی انگلیوں کے پوروں پہ غریب اور لاچار لوگوں کہ وہ تمام پلاٹس گنتی کر کے بتا دیے جس پہ ان کے پڑوسی نے ناجائز قبضہ کر رکھا تھا۔ وہ اپنے پڑوسی کو فرعون ،یزید، جلاد اور اس کے علاوہ طرح طرح کے القابات سے نواز کر دکھی دل کو قرارا پہنچانے کی ناکام کوشش کر رہے تھے۔اس کے برعکس میں اور میرا دوست حیران و ششدر ایک دوسرے کا منہ تک رہے تھے۔کیوں کہ استاذ محترم کا پڑوسی ایک با روعب اور بااثر کاروباری شخصیت کا حامل ہے۔مسجد میں پہلی صف کا نمازی ہونے کے ساتھ ساتھ ہر سال حج و عمرہ کی سعادت بھی حاصل کرتا ہے۔ صدقہ خیرات بھی خوب کرتا ہے اور مسجد کا خدمت گزار بھی ہے۔

	استاذ محترم کے بتانے پر تحقیق اور محلے کے لوگوں سے استفسار کرنے پہ ہم پر یہ راز آشکار ہوا کہ جو شخص بظاہر حاجی،نمازی اور نیک سیرت نظر آتا ہے وہ اسلام کا لبادہ اوڑھ کر اپنے تمام پڑوسیوں کے لیے گلے کی ہڈی بنا ہوا ہے۔سیاست دانوں اور وڈیروں سے تعلقات ہونے کی بنا پر کسی میں اتنی سکت نہیں کہ اس کے خلاف کوئی قانونی کاروائی کی جاسکے۔

	قارئین! بانو قدسیہ لکھتی ہیں کہ "گدھ ایک مردار گوشت کھانے والا پرندہ ہے کھاتے ہوئے پیٹ تو بھر جاتا ہے لیکن بھوک ختم نہیں ہوتی تو بھاگنا شروع کر دیتا ہے اور بھاگتے بھاگتے کھایا ہوا الٹ دیتا ہے۔ الٹی کے بعد پھر کھانے لگ جاتا ہے پھر بھی پیٹ تو بھر جاتا ہے لیکن بھوک ختم نہیں ہوتی۔ اسی طرح وہ بار بار یہی عمل دھراتا ہے لیکن بھوک نہیں ختم ہوتی کیونکہ وہ حرام اور مردار کھاتا ہے۔حرام کھانے سے پیٹ تو بھر جاتا ہے لیکن بھوک ختم نہیں ہوتی چاہے وہ بھوک پیٹ کی ہو یا جنسی و جسمانی" 

	 

	ہمارے معاشرے میں ایسے بے شمار لوگ پائے جاتے ہیں جو یہ گدھ والی مثال پہ من و عن پورا اترتے ہیں (اور سب سے بڑھ کر جب وہ اسلام کا لبادہ اوڑھ کر حرام مال کی تگ و دو میں لگے رہتے ہیں تو اس کا سب سے بڑا خسارہ یہ ہوتا ہے کہ عام اور بولے بالے مسلمان اسلام اور مولوی سے متنفر ہونا شروع ہو جاتے ہیں)بڑی دفعہ یہ لوگ کھایا ہوا الٹ بھی دیتے ہیں یہ الٹنا کسی بھی صورت میں ہو سکتا ہے مثلاً کوئی لاعلاج بیماری نے گھیر لیا ،کوئی جانی اور مالی نقصان وغیرہ ہو گیا ، بیٹے کی ٹانگ ٹوٹ گئی ، بیٹی طلاق لے کر گھر بیٹھ گئی وغیرہ وغیرہ۔ لیکن پھر بھی یہ لوگ قدرت کے اشاروں کو نہیں سمجھتے اور ظلم کرنا اپنا اولین حق سمجھتے ہیں۔

	 

	دوستو! کسی کی زمین یا مکان پر ناجائز قبضہ کر لینا ایسی صورتِ حال ہر شریف انسان کے لئے تکلیف دہ ہے اور یہ رجحان بغیر محنت کے بیٹھ کر کھانے اور کم سے کم وقت میں زیادہ سے زیادہ کمانے کی خواہش سے پیدا ہو تا ہے ، آخر یہ سینہ زوری لڑائی جھگڑے اورقتل و قتال کاباعث بن جاتی ہے اور بجائے اس کے کہ زمین پر قبضہ ہو ، زمین خود اس کو اپنے قبضہ میں لے لیتی ہے ، افسوس ناک بات یہ ہے کہ ظلم و زیادتی کے اس کاروبار میں مذہب و ملت اور عقیدہ و مسلک کا بھی کوئی فرق نہیں ہے ، اور یہ جو بات کہی جاتی ہے کہ بدمعاش اور دہشتگردوں کا کوئی مذہب نہیں ہوتا ، وہ اس پیشہ میں گھسے ہوئے خدا ناترس افراد پر پوری طرح صاق آتی ہے ۔ 

	غصب اور ظلماً کسی کی چیز پر قبضہ کر لینے کی قرآن و حدیث میں جو مذمت آئی ہے ، وہ محتاج اظہار نہیں ، جو شخص حرام کھاتا ہے ، بارگاہِ ربانی میں اس کی نماز بھی قبول نہیں ہوتی ، نہ اس کی دعاء مقبول ہوتی ہے ، لیکن زمین کے غصب کرنے کے حوالے سے قرآن حدیث میں سخت وعیدیں بیان کی گئی ہیں۔چناں چہ حضرت سعید بن زید سے مروی ہے کہ رسول اللہ صلی اللہ علیہ وسلم نے فرمایا : من ظلم من الأرض شیئا طوّقہ من سبع أرضین ۔( بخاری ، حدیث نمبر : ۲۴۵۲ )جس نے زمین کا کوئی حصہ ظلماً لے لیا ، ساتوں زمینیں اس کے گلے میں طوق بنا کر ڈالی جائیں گے ۔ ایک روایت میں آپ کا ارشاد منقول ہے کہ جس نے ایک بالشت زمین بھی کسی کی ہڑپ کرلی اللہ تعالیٰ اس کو قیامت کے دن مکلف کرے گا کہ وہ اس زمین کو حاضر کرے ، یہاں تک کہ اس کی سات تہیں قیامت کے دن اس کے گلے کا طوق بنادی جائیں گی ، تاکہ کہ لوگوں کے درمیان فیصلہ ہو جائے ۔ 

	( مسند احمد ، حدیث نمبر : ۱۷۵۳۹ )

	حضرت عبد اللہ بن عمر سے مروی ہے کہ رسول اللہ نے فرمایا : 

	من أخذ من الأرض شیئا بغیر حقہ خسف بہ یوم القیامۃ إلی سبع أرضین ۔

	       ( بخاری ، حدیث نمبر : ۲۴۵۴ )

	جس نے کچھ بھی زمین نا حق لے لی ، وہ قیامت کے دن سات تہوں تک اس میں دھنسایا جائے گا ۔ 

	ان احادیث سے اندازہ کیا جاسکتا ہے کہ زمین پر ناجائز قبضہ کتنا شدید گناہ ہے اور کسی بھی طرح ایک مسلمان بلکہ شریف انسان کے شایانِ شان نہیں ، یہ رویہ نہ مسلمانوں کے ساتھ درست ہے اور نہ غیر مسلموں کے ساتھ ، افسوس اس بات پر ہو تا ہے کہ بہت سے لوگ ظاہری دین داری کے ساتھ اس طرح کا تکلیف دہ رویہ اختیار کرتے ہیں ، شکل و صورت ، وضع قطع اور بات چیت سے پکے دیندار ہونے کا خیال پیدا ہو تا ہے اور لوگ اس سے دھوکہ کھا جاتے ہیں ، چاہے وہ لوگوں کو دھوکہ دے دیں ، لیکن یقینا خدا کو اور اپنے ضمیر کو دھوکہ نہیں دیا جاسکتا ۔ایسے لوگوں کو موت کو بھی یاد رکھنا چاہیے۔

	کسی بھی معاشرے میں برائی کو اس وقت تک روکا نہیں جا سکتا جب تک برائی پر ٹوکنے والی زبانیں ، اس کو روکنے والے ہاتھ اور اس کو برا سمجھنے واے دل موجود نہ ہوں ، جیسے ایک چور (جس کی چوری کا راز کھل گیا ہو ) شرمندگی کا احساس کرتا ہے اور سماج کے دامن کو اپنے لئے تنگ محسوس کرنے لگتا ہے ، اسی طرح زمین کے ناجائز قابضین کو روکنے والے ہاتھ ہوں ، انھیں ٹوکنے والی زبان ہو ، انھیں لوگ برا سمجھتے ہوں ، اور وہ محسوس کرتا ہو کہ اس حرکت سے میں سماج کی تحقیر و ناپسندیدگی کا خریدار بن جاؤں گا ، تو ممکن ہے کہ یہ خوف اسے ظلم سے باز رکھ سکتا ہے ، ورنہ اس کے جرم میں بالواسطہ پورا معاشرہ شریک ہے ، ضرورت ہے کہ مسجد کے منبروں سے ، جلسوں کے شہ نشینوں سے ، جماعتوں اور تحریکوں کے اجتماعات سے اور اخبارات و جرائد کے صفحات سے اس ظلم کے خلاف آواز اٹھے اور اسے روکنے کی کوشش کی جائے، تو یقینا یہ قوم کی ایک اہم خدمت ہو گی ۔

